Buumrt BUTEELT A
MBo BUTAMBULWA

% . . .okuno sunumasiku, kumvwa bumboni obu, akutondezya

kwandeene mu kupa kulumba kuli Leza, kuli ceeco Mbwa
kabede kuli mbabo kwiinda mu mwaka oyu wainda. Alimwi Ndi
yanda kusanganya bumboni bwangu a mbabo. Ndali kuyeeya,
bacizi kusule okuya kupa bumboni bwakuti “cinkwa aatala lya
maanzi,” elyo mpawo Mukwesu Slaughter a Mukwesu Graham
bali kwaambaula kujatikizya “cindi mavwili aa buumi bufwika
oonse nayoima nji,” ndiza kutamvwisya awa, pele Okuya,
kumbele lya cuuno cabwami, Leza ulizi koonse kujatikizya zintu
zyoonse.

2 Aboobo tuli waano buyo sunumasiku kubaanga nku. . .Nse
syomi mu kujula peegi lipya, na cintucimwi mbuli ceeco, Ndi. . .
kuti uli vununa kujoka ncobeni buzuba butobela. Pele ikuti na
tuboole buyo a kulipa Iwesu kuli Leza, ku kukomba, aku Mu
lumba kuli ceeco nco. . . Wa kali obo kuli ndiswe, aku Mu lomba
kuzumanana kuba andiswe, kutandila buyo ku bubotu loko.

3 Kukatala buyo aniini sunumasiku. Nda kajisi bantu bamwi
masiku ainda, nkamu, elyo Mebo, ee, Nda—Nda kakkala kwa
ciindi cilamfu. Alimwi sunu twali kubusena, kutandila buzuba
boonse, elyo aboobo kulimvwa buyo kukatala aniini. Lino Nse
kotola ciindi cilamfu awa.

4 Pele Ndi yanda kupa cikambaukilo mpawo ku Mukwesu
Funk, walo mukanazi wesu. Alimwi mpawo Mukwesu Wood,
Ndi yeeya kuti, ula mutobela. Mpawo, aboobo mpawo, ikuti na
boonse bayo bakkala buyo. Wa ati, sunu, inga Nse amba ceeco
awa. Pele, yebo wabona, Nda cita buyo. Aboobo Nda kabona
Mukwesu Funk kakkede kusule okuya, kazungaanya mutwe
wakwe. Oko nkudana kuniini ali nguwe, bakwesu. Lino, pele,
mbo—mbo mbubo, masimpe bajisi coolwe ca kutobela ncobeni
antoomwe lino, mu—mu maminiti masyoonto.

5 Alimwi aboobo tu jisi bakanazi banji okuno sunumasiku,
nywebo mulizi. Aboobo tu jisi maora otatwe asyeede, elyo
aboobo tula sola kubinda ncobeni cakufwambaana mbuli mbo
tukonzya. Ziindizimwi. . .

6 Cintu buyo eci ciniini eco Nce yanda kwaamba ku ciindi eci,
kujatikizya bumboni bwa mucizi okuya. Mucizi Leopard, Nda
syoma, nde zina.

7 Nda kabaanga ndabamba bubambe bupya okuno, mbuli
mbo muzi, mvwiki zisyoonto zyainda, na, kujatikizya bantu
kutumina ofesi. Elyo mpawo—elyo mpawo Mukwesu Cox a balo

bala kaloolola kaambo kuli ndime, kufumbwa mbo kabede.
Alimwi andi inke mbuli Mbwe limvwa kusololelwa kuunka.
Alimwi, oh, ma, eyo nje nzila yakucicita.

8 I cifumo cimwi, Nda...kulanga okuya, a kutuminwa
kwandeene. Kwakali Mucizi Lake, a mulombe wakwe wakali
mu ntenda. Nda syoma Mukwesu Cox wandaambila kuti cakali
eco...Mukwesu Cox. Nkabela baka gusugwa mubengwa, elyo
kabalede muciimo cakufwa. Lino mukwesu umbi oyo Ngwe kali
awe mu malundu awe, mwaka oyu mu lweendo, elyo uli lede awo,
kazwa malowa ku matumbo, antela ndi kkulenge. Alimwi mu
California, oh, masena oonse buyo, bantu bandeene abo bakali
cisidwe. Lino Nda kali kubusena mu mupailo.

9 Lino Nda kanjila, elyo Nda...Mukaintu wangu waka
ndaambila kuti Mukwesu Slaughter wakali tuminide,
cintucimwi kujatikizya aniini...na, Mucizi Slaughter, umwi,
makani amusimbi muniini oyo wakali okuno Munsondo imwi.
Nda kanjila a kukkala.

10 Nda kayeeya, “Ee, Oyandwa Leza, Ndi jisi boonse aba,”
alimwi Nda kali kuba kombela boonse. “Lino—lino ncinzi Nco
yanda kuti ndicite?”

Kwalo Nda kazumanana kumvwa cintucimwi cakali
kujatikizya “muvwanda muniini.”

11 Ke, Nda kajoka kuyo langa, kubona eco nco twa kajisi
kujatikizya muvwanda muniini. Mpawo Nda—Nda katumina
Mucizi Cox, kuziba ikuti na kwakali cintu cakali kujatikizya
muvwanda muniini. Taakwe umwi wakali kuboneka kuziba
cintu cili coonse cakali kujatikizya muvwanda. Tii cakali
cilengaano. Pele kubindaanina buyo mu Muuya, kujana
muvwanda muniini, kujatikizya “muvwanda muniini,”
mulwazi. Ee, cintu biyo nce Nda kali kukonzya kujana, kabotu,
wakali muvwanda oyo ngo bakali kwaambaula, wakali kuzwa
kumusanza mu Kentucky. Ee, tii cakalibonya boobo, cindi niba
kacaamba eco, tii cakazibya kabotu, kumwi. Elyo Nda kali. ..
kayeeya, antela, ndiza cilengaano inga caboola buyo aniini. Pele
tii cakali obo, tii cakasanduka kuba cilengaano. Mpawo Nda
kazumanana kulibuzya.

12 Nda kajoka mu kaanda kangu, endikke, ku kupaila. Alimwi
Nda kayeeya, “Nkokuli, kujatikizya muvwanda oyo, lino? Sa kuli
ali onse Mpe konzya kuyeeya muvwanda?”

13 Elyo Munsondo mwainda, na Munsondo mvwiki, na
cintucimwi mbuli ceeco, Nda kali kkede kusule okuya. Mpawo
musimbi muniini wakasika, kavwiyavwiya mu kutwi kwangu,
kusule lyangu, kati, “Kombela mucizi wangu muniini, mucizi
muvwanda.” Lino wakali musimbi muniini muna Leopard.
Kwayanda nkwali sunumasiku; Ta ndizi. Walo muntu muniini,
weebeka loko, musimbi muniini.

14 Lino Nda kacitika kunyona. Nda kati, “Ncibotu,
omuyandwa,” mbuli boobo. Lino aboobo Nda kabaanga
ndakotamika mutwe wangu a kutalika kukombela muvwanda.
Elyo kazumanana buyo, kuluba kujatikizya ncico.

15 Eco mbo cakasikila buyo mu mizeezo yangu, cintucimwi
cakacitika, nkabela Nda kaziba mpawo kuti oyo wakali Leza.

16 Aboobo mpawo Nda kaunka kubuzya Meda oko—oko nko
bakali kukkala. Walo ta kazi eni, aboobo twa kalanga mu bbuku
lya mafooni namba a kubweza namba yabo. Mpawo—Mpawo
Nda kati, “Cintucimwi. . . Lino bajisi muvwanda ucisidwe, Nda
syoma. Na, mvwiki yainda, na cintucimwi, mvwiki na mazuba ali
kkumi ainda, ba kajisi muvwanda ucisidwe.” Aboobo Nda kati,
“Kuli cintucimwi cijatikizya nguwe. Lino amulangilile.”

17 Mpawo Nda tumina kunselelo okuya nkabela taakwe umwi
wakavwiila. Ee, mpawo Nda katumina Muka. Cox, a kujana
i—i mulindu okuno, banyina. Lino—lino aboobo Nda katumina
banyina, elyo ba kati, “Baa...” Nda bamwaambila mbo
cakabede.

18 Inga kanooli waano sunumasiku. Nda usa, Nse muyeeyi
mwanakazi. Inga—Inga nke muzyi ikuti na Nda bona busyu
bwakwe.

19 Pele waa kandaambila kuti muvwanda wakali mu cibbadela,
kacisidwe loko, nkabela wakali kumupa kubikkwa kwa bulowa
ku ciindi eco. Ee, Nda kati, “Mucizi, Ta ndizi. Nse konzyi
kwaamba kuti ncilengaano lino, nkaambo tacili ncico, pele
cintucimwi cakuti Nse takonzyi kweenda. Ci ndisungilizya buyo
ku—ku muvwanda oyo. Nda konzya buyo, kuboneka mbuli,
muvwanda oyo uli kumbele lyangu.” Aboobo Nda kazumanana.

20 Elyo Nda kati, “Nse kounka lino, nkaambo Ndi lizi kuti cila
tola ciindi cikubwene ku mupa kubikkwa kwabulowa.” Alimwi
bakali kumupa kwinda ku mutwe awa, Mbwe yeeya, kutegwa
ba...Ndilizyi cila cisa acibbi loko. Aboobo Nda kalindila buyo,
kanjila kukombela muvwanda. Lino Nda kalibambila. Nda
kayeeya, “Obu mbo busena Mwami mbwa ndisololela kubako.”

21 Lino Nda kabindaanina ku cibbadela, a—a kulomba
kubona muvwanda. Nkabela baka nditumina oko muvwanda
nkwakabede. Lino mu kaanda, Nda kaswaana banyina, abo
bakkede calino. Mpawo ba kandaambila banyina bakwabane
kutandila oora kakutanaba obo, na cintucimwi mbuli ceeco,
alimwi waka mwaambila eco Mwami ncakali kundi sungilizya,
kwiinkila muvwanda oyo. Alimwi cindi na kabweeda ku bulo,
muvwanda wakali lede awo, kabbansa, kulangika kuciswa a
kuseka.

22 Aboobo Nda kanjila, mpawo kasankwa kaniini kakali
kubbansa buyo a kuseka, akunyonka bbodela lyakwe liniini, a
zintuzyonse, kali mwana uli kabotu mbuli uli oonse ngo kasola
kubona mu buumi bwako. Mpawo Nda kabikka buyo maanza

angu aa mulombwana muniini, lino, mwabona, a kumulongezya,
a kweenda kuzwa mu buyake.

23 Kumane Nda kamvwa banyina kwaamba, ciindi cisyoonto
cainda, kuti baka mutola ku muunzi. Aboobo eelyo—eelyo lyakali
jilo, cindi nicaka citika, alimwi sunu muvwanda uli kabotu ku
muunzi. Aboobo tuli. . .Eco cakali. ..

24 Eco cili kabotu kwinda ndime kucita kutumina kuli
mwaanda, muli lwangu. Kubatama kumbele lya Mwami,
kutegwa Akonzye ku kwaambila kwa kuunka, alimwi ciindi
coonse cili londokede. Mwabona? Ngu—ngu Mwami kasololela.

25 Lino muntuumwi wati, “Ee, koya awa, Mukwesu Branham.
Koya anselelo awa.” Yebo—yebo unjila mu lupyopyongano luli
boobo, kuli ceeci cimwi, a ceeco cimwi, ceeco cimwi, yebo. ..
Leza takonzyi kukanana kuli nduwe.

26 Tkuti na wakkala buyo, kwaamba kuti, “Ndaku Lumba.” Ko
cibikka kumbele lya Mwami. Kwaamba, “Lino, Mwami, ncinzi
Nco yanda kuti ndicite kujatikizya ceeci? Lino, ulizi kuti Ndili
mulanda Wako, aceeco Nco...”

27 Pele, mwabona, Mwami kaziba kuti Ne kaunka okuya Mbwa
kalino ambila buyo ku moyo wangu, Wa kamuponya muvwanda
Nke tana akwalo kusika okuya. Mbo mbubo. Mwabona? Aboobo,
mwabona? Iiyi, munene. Mwabona, nsekali ndime wakali
kuunka okuya.

Lino yebo wati, “Cakali cinzi eco, Mukwesu Branham?”

28 Mwabona, tuli jisi zipego mu Mubili wa Kristo. Alimwi
Muuya Uusalala Lwawo, mukuziba eco mbo cakabede,
nkombelezyo awo, i Muuya Uusalala wakali kundi sungilizya ku
muvwanda ulya. Lino Mbwe kamu kombela buyo muvwanda,
nokuba ku muunzi. A kwiinka ku muvwanda, nkaambo
oko kwakali kuzulizya eco Nca kaamba. I Muuya Uusalala
kaubamba nkombelezyo awo, aa zintu ezyo nzyo tutakonzyi
kumvwisya, akwalo. Mwabona? Sa Tali mubotu?

29 Nda mwaambila, nobeenzuma, sunumasiku Ndi jisi kunji
loko kwa kulumba! Ta—Ta ndizi buya anzila ya kutalikila,
alimwi inga Nse sola nokuba. Ndi jisi. . . Ta ndizi.

30 Ndila bala buyo Majwi masyoonto awa mu Lugwalo,
a kwaambaula ali ngawo maminiti masyoonto, na Mwami
wayanda.

31 Pele, lutaanzi, Ndi yanda kutondezya kulumba kwangu ku
Jesu Kristo, Mwana wa Leza, oyo wakandi futula aku ndisanzya
mu Bulowa Bwakwe Mwini, a kundipa bulangizi obu bupati a
bwabulemu, kuti buzubabumwi Njo Mu bona, busyu ku busyu.
Lino Nse kaimikili mu kuzulwa, nkaambo Bulowa Bwakwe
bwakandi nununa kale. Alimwi Ndili nunwidwe, sunumasiku,
kwiinda ku Bulowa bwa Mwami Jesu Kristo. Elyoi. ..

32 Eco Nca kandipa, kuba sicisi nyokwe wa Bwami mbubonya
oko nyoonse nkomuya, alimwi swebo antoomwe tuli baswaana
bantoomwe a Nguwe mu Bulemu! Ino ncintu cibotelezya kapati!

33 Alimwi Nda kali kkede, mangolezya ainda, nkeambaula
ku bantu bamwi abo baliko ku ciindi. Lino sunu, kulaale
kumusanza, kunsi lya Elizabeth, ku tafule lya mukwesu, oko
nko twa kkede, kubaa cisusulo sunu. Lino twa kali kukanana
kujatikizya tusimpe twa mbaakani, na Makanimabotu a
mbaakani ayo nge tujisi, a kasimpe kaindilila cimvule cili conse
cakuzumbauzya. Ta tujisi busena, pee, bwakuzumbauzya buli
bonse.

3¢ Eci cikombelo, a bantu, mamembala aco, a bantu baku
Jeffersonville abaengelede, tuyo imikila ku Lubeta. Ikuti na tatu
futukide, tuyo imikila ncobeni kakuno nyina ntamizyo.

35 Ciindi cimwi cainda, nkeli mukutausi muniini, cindi
lubukulusyo lwangu lutaanzi nilwa kasika, Nda kalu jisilidi awa
ku kkona, awo aali oyu mulimo wakuyaka maanda mpoubede,
mu tente, Nda kali kubapatizya nkamu kunselelo lya mulonga,
mu Munsondo masikati, cindi Angelo wa Mwami nakabamba
kulibonya Kwakwe kutaanzi ku buleya, mu kusimpikizigwa kwa
Mulumbe oyo Ngwe keelede kukambauka. Lino Wa kali Mumuni
wakaseluka kuzwa ku Julu a kwiimikila awo. Bantu antela
mobali mu cikombelo sunumasiku, abo bakaimvwi kubona
Mumuni oyo. Lino Nda katalika, ku uamba, azimwi zimbi. Elyo
nyoonse mulikazi kaano mbo keenda; a kuyabuya a kuyabuya.

36 Lino bantu ciindicimwi bakali kunga bazwa, a kwaamba
kuti, “Oko nkwezeezya buyo.” Ba kali kunga bausiya
muswaangano oko bantu nkoba kali kukonzya Ku ubona, a
kuzwa, kwaamba kuti, “Nda Ubona.” Bamwi kabati, “Ee, Nse
Ubona.”

Lino, mubwini, Leza ula balekela kubona abo Mba yanda
kuti babone.

37 Cindi bantu basongo niba kaitobela nyenyeezi, kwiina
kabeela komwe ka makani aakale, na kufumbwa buyake
bwakweembelela zyakujulu, na kufumbwa cintu...Alimwi
akwalo baka bamba ciindi kwiinda ku nyenyeezi. Pele taakwe
naba muntu omwe wakaibona Nyenyeezi eyo cita bantu basongo,
mwabona, mbo mbubo, nkaambo bakali Kwi ilangila. Alimwi
bakali kulangila Kwi ibona, kumane Ya kaba sololela kuli
Kristo. Elyo, nekubaboobo, Lya kainda atala lya buyake
boonse bwakweembelela zyakujulu, alimwi kwalo—kwalo bantu
kabalanga ku milengalenga, kuziba ziindi, azimwi zimbi, pele
taakwe muntu naba omwe waka Kai bona kaiyabuya, cita bantu
basongo, nkambo yaka kanzilwa mbabo Kwi ibona.

Tkuti na Leza wakukanzila kubon cintucimwi, uyo Ci bona.

38 Eliya kaimvwi ku Dotani, ciindi eco, nkabela wa kalanga
koonse. Lino mulanda waka sondela, a kuti, “Oh, langa ku...”
I bana Syria bakali zungulikide. Pele bakwe. . .

39 Eliya wakati, “Baa, kuli banji bali andiswe kwiinda baliko
antomwe a mbabo.” Wa kalanga koonse, ta kakonzya kubona
cintu cili conse cita Eliya kaimvwi awo. Wa kati wa. . .

40 “Leza,” kati, “kojula meso aa mwaalumi oyu mukubusyi,
Mwami.” Elyo cindi, a meso ngaonya, meso buyo antongola, kuti,
cindi na kajula meso akwe, kuzunguluka musinsimi oyo kwa
kaimvwi nkalaki zya mulilo, a mbizi zya mulilo. Elyo, mwabona,
wa...Cakali...

41 Cili kubusena bumwi. Alimwi tu lizi kuti Busyu Bwakwe
buli antomwe a bana Bakwe basyoma.

42 Ne kali kukanana, Nda kati...Mu kaanda kwakakkede
mukaintu wangu, elyo twa kali kwaambaula makani aa Mumuni
oyo nguonya, oko Nko wakasika nkabela wakakkopwa cifoto
Cawo.

43 Elyo kutondeka buyo kusule, sunumasiku, ku
cikankamanisyo eco, Nda syoma nobaceya omwe na bantu
bobilo, bantu botatwe, Nda yeeyela, kwa kali, mu buyake
lino; uli ngu David kusule okuya, Mukwesu Wood, a Mucizi
Wood; wakali ku Houston, Texas, cindi cifoto, cindi Leza naka
cizumizya ku kkopwa.

44 Lino, ikuti na waimikila sunumasiku, akulanga oyo Angelo,
kazunguluka! Kuli banji banu omuno, antela, batana Mu bona.
Pele, mwabona, oyo Mumuni, Musumpululu wa Mulilo waka
sololela bana ba Israyeli! Oyo wakasika mu ntolongo a Petro,
a—a—a kumuvuna kuzwa mu ntolongo; oyu nguwenya Angelo
wa Mwami. Lino Ngooyu we, kumane eyo yonse myaanda, iiyi,
zyuulu zya myaka, nkwacili a ndiswe lino. Mwabona? Lino Waka
lekela cifoto Cakwe kukkopwa, nkeimvwi awo Mpe kaimvwi.
Lino, peepe, kutali kuli ndime; pele ku Mbungano, ku Mubili
wa basyomi. Mwabona, ngwa bantu boonse. Lino amubone.
Tkuti. ..

4  Nda—Nda syoma kuti mubwini Wa kali Musumpululu wa
Mulilo waka sololela bana ba Israyeli. Sena mula syoma obo?
Musumpululu wa Mulilo buya.

46 Alimwi Ndila syoma ncobeni kuti oyo Mumuni wakasika mu
ntolongo, alimwi—alimwi—alimwi awo Petro mpakabede. Sena
tamu busyomi bumboni obo? Nda busyoma a moyo wangu oonse,
kunji buyo kwiinda Mbwe syoma zina lyangu kuti ngu William
Branham. Nda—Nda cisyoma eco, mwabona. Nda kasyoma
kaano ako.

47 Pele, nekubaboobo, tu jisi cizibyo cinji, cambaakani
isinizizye loko ya ncico kwinda ceeco. Tula cita. Tu jisi cizibyo,

cinji cambaakani isinizizye loko. Lino, Nda cisyoma eco ku
lusyomo.

48 Ino kuti Angelo wa Mwami waliimvwi awa lino,
kazunguluka, ameso anu nyoonse kaa Mu bwene cantongola
meso? Eco inga cabota kapati. Pele kulanga cifoto ca Nguwo,
ncizibyo cinji kwiinda na wali ku Ci langa a meso ako. Mwabona?
Sa mbo mbubo? Nkaambo, inga waba a kukubona kutali kabotu.
Pele eyo meki-. . .Eyo kkamera tai kabwezi kukubona kutali
kabotu. Tai ka ciciti, nkaambo yalo—yalo ni kkamera. Alimwi
iyo kkopa cifwanikiso cini. Ceelede kaciliko, kuuma maleensi.
Mwabona?

49 Inga kono jisi kukubona kutali kabotu, a zintu ezyo zilibonya
mbuli ncico, kakuli tacili obo. Mwabona? Pele cindi cifwanikiso
eco. .

50  Alimwi inga lwaba lwiiyo lwa kulilemeka kwa mizeezo.
Inga wati, “Yebo wacibona eco awo?” Kwalo uzumanana buyo
kwaamba, “Iiyi, Nda cisyoma.” A kucisyoma maningi mane wa
yeeya ncobeni kuti wacibona, kakuli toocita. Mwabona? Mbo
mbubo. Pele, olo dwiiyo lwa kulilemeka mizeezo. Pele, yebo,
cakujata buyo mu kuyeeya loko kusungilizya kutozya kuli ncico,
mane yebo—yebo ucezeezya buyo, ku cezeezya loko cakuti ciba
kasimpe.

51 Weezezya buyo kuti muntu umwi ula kusulaika, lomwe.
kakuli taba kusulaiki, pele ula yezeezya kuti balacita. Mpawo
uzumanana buyo kuyeeya, “Taba yandi ndime.” Mpawo cintu
citaanzi, uno musiyana muntu oyo, kakuli taakwe ncoba
kakucitila. Mpawo kwaakwinda cindi, ciba kasimpe loko kuli
nduwe, kusikila wasyoma ncobeni kuti oyo muntu takuyandi.
Mpawo inga wa babwekela, na kwaamba cintucimwi kuli
nduwe. Kupa mukozyanyo, mukaintu wako, na mulumi wako, na
simukobo umwi, na cintucimwi mbuli ceeco, kakuli, oyo muntu
takwe kaambo ncobeni kali konse katali kabotu. Nku kaambo
kakuti uciyeeyela buyo boobo, pele, kusikila caba kasimpe kuli
nduwe. Lino mwabona eco Nce pandulula?

52 Pele, mubwini, cindi cifoto ni cakkopwa, ceelede kubako.

53 Aboobo, sunumasiku, twa indamo, mbuli Mukwesu Graham
mbwa tondezya kaindi kainda, kuzwidilila abuyumuyumu bunji
bwa mbungano azimwi zimbi. Twa kainda mu ntenda, mafwabi
a tooze tunji; cakuti twa kabikkwa bwandeene, kati twa kali
“basituncimwa,” a “babumbulusi basalala,” a misyobo yoonse
ya mazina, azimwi zimbi, mbuli boobo.

54 Pele, nekubaboobo, akati ka koonse kwa ncico, ikuti na
eci cikombelo caumpwa, sunumasiku, elyo Nde elede kufwa, a
bamwi banu mweelede kuunka, anywebo, sunumasiku, bumboni
bwesu Mbwini ncobeni. Kuli bantu bali mamilioni abo baka
Bu ziba. A cizibyo casayaansi cilatondezya; kutali buyo mawi
esu, eco nco twa kaamba Mumuni kautaninga, Angelo kataninga

kubaa cifoto Cakwe kukkopwa. Wa kalungululwa, kuzwa ku
bwana, kuti oyo Mumuni wakasika ambali. Myaaka, bunji
bwanu nomu kkede awa, mwakandi mvwa nkeukanana, myaka
a myaka, a kuuziba onse kujatikizya ncico, myaka a myaka
cifoto kacitaninga kukkopwa. Lino cindi inyika yasayaansi niya
kacibweza cifoto ca Nguwo, Cakali cintu nciconya nco twa
kalungulula. Aboobo eco citondezya kuti waamba Bwini. Bwalo
Mbwini ncobeni.

%  Aboobo, sunumasiku, Ndili lumbide loko kuziba kuti Leza
Jehova mupati, oyo waka vuluma lomwe kuzwa ku Cilundu ca
Sinai, oyo wakaimvwi lomwe aa cilundu a kuyiisya zyoolwe, a
kubuka kuzwa ku bafu, uli akati kesu sunumasiku, alimwi ucili
mbobuca. Mbuli Mbwa kabede kaindi, Mbwa bede asunu, alimwi
uyooba kwalyoonse.

56 Alimwi kuyeeya kuti Walo, Leza waku Julu, inga
walibombya Mwini, kuseluka ansi akubeleka amuntu mbuli
ndime a swebo okuno, tobantu bacete, bata jisi mbono zinji zya
inyika eyi. A utayiide, mbuli Mbwe bede, elyo nekubaboobo
Wa kandi yanda boobo, kuti Wa kaseluka a kundi futula ku
luzyalo Lwakwe. Taakwe cintu Nce keelela, na, kukonzya
kucita, pele Wa kandi futula. Nkaambo, kuzwa ku malengelo
aa inyika, Wa kandi kanzila kufutuka, mu kuzibakale Kwakwe
mwini, inyika kiitana talika. A muntu aumwi waka futulwa,
Wa kabacitila cintu nciconya. Oh, ino ncintu cibotuloko! Ino
ncoolwe cibotuloko!

57 A kuyanda kwa moyo wangu oonse nkwakuti, ku mwaka oyu,
ikuti na Leza uyo umvwa mupailo wangu. . .

58  Kwayanda nseko konzya kukkala lino mane akatikamasiku
kuzwide. Ndi jisi basimbi baniini kusele okuya, abo bafwa
ng’onzi maningi, baccwema akulila. Kwayanda ndila batola,
kusaanguna.

%  Lino Ndi yanda kwaamba ceeci, ikuti na Nta jani ciindi
ca kujoka kuzoopa bumboni, kuti Ndi—Ndi jisi...yanda
kulumba umwi aumwi wanu ku mipailo yanu njo mwakandi
kombela mwaka oyu. Ikuti na mwasola kundi lekelezya, Ndiyo
nyonyooka. Kuba buyo mbuli kuti mundi jatilila, mu mupailo,
eyo nje nzila Mbwe zumanana kuya ku nkondo.

60  Lino Ndila—Ndila muyanda, mbuli mukwesu mbwaamba
kaindi kainda, a moyo wangu oonse. Nse siki okuno mbuli Mbwe
elede. Tandi baboni a kukutauka ku ng’anda, mbuli Mbwe—
Mbwe yanda, mbuli moyo wangu mboubede. Pele Ndili muntunsi
buyo, alimwi Ndi—Ndi lagola maningi ku maoora amwi a nsana
zimwi, azimwi zimbi.

61 Elyo lino, pele ku lugwasyo lwa Leza, ikuti na Aka
ndigwasye, Ndi yanda mwaka oyu kuba mwaka mupati maningi
Ngwe kasola kuba awe mu buumi bwangu. Ndi jisi lino, ku
luzyalo lwa Leza, kawina bantu bali cisela ca milioni kuli Kristo.

Lino Nda syoma, ku mwaka oyu, ku ubamba milioni iizwide,
ikuti na Leza wayanda. Nkaambo, ikuti na Leza wayanda, Ndi
yanda kutalika kuselemuka kwiinda i—i ku masi ambi alubo,
twa kukonzya kuba aamali, azimwi zimbi, kukonzya kucicita.
Mpawo kunjila mu masi ambi okuya, oko nko tuwina zyuulu zinji
loko ku ciindi comwe.

62 Alimwi Ndi lizyi kuti buzuba bwaswena. I maora
aya bumana. Mumuni wakubbila kwa zuba wabundaala,
nobeenzuma. Alimwi Ndi yanda kucita koonse Nkwe konzya,
nkambo eci nce ciindi cilikke eco yebo a Ndime nco tuyo sola
kuba uufwika. Eci nce ciindi cilikke nco tuyo sola kuba a
coolwe, ca Butamani boonse, kuwina muntu umwi kuli Kristo.
Atu cicite. Zintuzyonse nzo tukonzya kucita. Atu bikke oora
lyonse, ndo tu konzye, ku Bulemu Bwakwe. Oko nko kukanza
kwangu kwa mwaka oyu uboola. Lino ku lugwasyo lwa Leza,
mipailo yanu, Njo cikonzya. Aboobo, amuno ndipailila lino.

63 Lino atu kotamike mitwe yesu aniini buyo, ku kujula kwa
Tjwi.

64  Taata, eli ndi Ijwi Lyako Litamani libikkidwe awa kumbele
lyangu. “Taakwe muntu ku Julu na aa nyika wakali kweelela
kubweza Bbuku, kunamatula Zinamatizyo, na kuli langa, cita
Kabelele oyo waka jaigwa kuzwa ku malengelo aa inyika.” Lino
twa Mwiita. Alimwi ikuti na twa jana luzyalo ku meso Aako, twa
komba, O Kabelele wa Leza, kuti Ubweze ziindi ezi zisyoonto
lino, mbuli mbo tujula mapeegi aa Ijwi Lyako, a ku Li jula ku
myoyo yesu. Nkambo twa cilomba mu Zina lya Jesu. Ameni.

65 Lino, Ndali kuyanda kulangalanga, aniini buyo masikati
aya, aa zintu zisyoonto zya kwaambaula, zya sunumasiku, pele
tii Nda sika mu ciindi cakucita boobo. Aboobo mukaintu wangu
wakasika a Billy, elyo Nda—Nda cita kunjila buyo a kudinda
buyo—buyo mu Bbaibbele.

66  Lino Nda yeeya, “Ee, Ndila unka okuya kuli, Melikisedeki.”
Mpawo Nda yeeya, “Oh, ma! Ikuti na Nda sika ali ceeco, bamwi,
bakwesu, inga tii baba ciindi ca kukanana.” Elyo aboobo, ali
ceeco, Nda cilesya eco kwa mazuba masyoonto, na Mwami
wayanda, kutegwa tukabe acindi cinji.

67 Lino, elyo mpawo Nda jana cipati 10 ca Incito, cikanana zya
Mbungano ntaanzi. Ikuti na umwi wayanda, a ujisi Bbaibbele,
inga wajula ku Incito cipati 10, ku kuyumya buyo kuniini
asyoonto.

68 Alimwi kuciindi nomu jula, Ndila pa kusondela kuniini kwa
kusule. Munsondo mwainda, mvwiki yainda, Nda syoma lino, na
kwaali Munsondo mwainda, mvwiki yainda, kuti twa kaiya mu
Bbuku lya Incito, kujatikizya Mbungano ntaanzi. Twa kali mu
Incito 2, Nda syoma. Oko cindi niba kalekelwa kuunka, a kuunka
kulibabo...Obombo. . .Petro waka baambila, kujatikizya nzila



10 IJWI LYA KAAMBWA

mbo bakeelede “kweempwa, a kubapatizigwa mu Zina lya Jesu
Kristo ku kujatilwe zibi zyanu, a kutambula Muuya Uusalala.”

69  Lino Ndi yanda kwaamba bwaambe buniini. Sa cintu cili
coonse kabotu na, sunumasiku, kuzwa ku cibumbili? [Mukwesu
Neville waamba, “Ameni.” —Mul.]

0 Amulange, mwabona, bantubonse lyoonse bakaamba kuti,
“Mukwesu Bill, taakwe muntu uukumvwisya.” Ee, ndiza Ndila
gambya aniini, pele, nywebo mulizi, pele Nse—Nse kanzi kuba
boobo. Pele Ndi jisi mizeezo ya zintu, a kulamwa kwangu. Lino,
Nda kali cakumaninina. . .

7 Nda lamwa cakumaninina kuti zintu zinji, zili—zili mu
Lugwalo, kuti nzya buapostolo, nzyo ta tuzwidilizyi, buzuba
buno.

2 Elyo, kupa mukozyanyo, cintu comwe, bantu banji
ba kaamba kuti, “Mbobuti, cindi wanooli kumasena mu
miswaangano eyo yavangeli, mbobuti mbo jana bantu bali
zyuulu zili makumi otatwe ku cipaililo kuti bafutuke?” Ta
beelede kuboola ku cipaililo kuti bazo futulwe. I cintu biyo nco
beelede kucita nkusyoma Mwami Jesu Kristo. Mbo mbubo na?

7 Ndi yanda kumubuzya cintucimwi, nkabela amu ciyeeye,
mpawo Njo atambula magwalo anu mvwiki eyi itobela.
Mwabona? Konzya. . .

4 Nse konzyi kuba muna Katolika. Pele, muna Katolika
usyoma kuti eli Ijwi lili nanikidwe, pele, “I mbungano nji
endelezya Ijwi.” Nse konzyi kuba muna Protestanti. Nkambo,
muna Protestanti ubweza buyo mbuli mbwayeeya kuti Lili
kabotu, alimwi, “A limwi lya Ndilyo talinanikidwe.”

5 Aboobo, Ndi syoma eco Bbaibbele nco lyaamba, kuba Bwini.
Ndi syoma kuti Eelyo ndi Ijwi lya Leza. Kutegwa kusyomwe
Ceeco, Nde elede kupa buumi bwangu boonse a luyando lwangu
loonse kuli Ceeco, kusyoma kuti Eco nca Bwini, kuteti taakwe
cintu cimbi ca Bwini cita Ceeco. Takucikwe kuyungizigwa kuli
Ndilyo, na taakwe umwi ugusigwa kuli Ndilyo. Eyo nje nzila
buyo mbo Lye elede kuba. “Lino kufumbwa muntu uyo gusya mu
Bbuku eelyo, na kuyungizya kuli Ndilyo, nguonya uyo gusigwa
mu Bbuku lya Buumi,” wakaamba Leza, mu Ciyubunuzyo.
“Kufumbwa muntu ugusya, na kuyungizya kuli Ceeci!” Olo
nduyando lwa Leza lumaninide, a ciyubunuzyo ca Jesu Kristo,
ku bantu. Mbo mbubo. Lino, kutegwa kucitwe ceeco, Nde elede
kuli syoma kuti Ijwi lya Leza Mbwini ncobeni.

6 Linomu Incito 2:38, cindi Petro nakati, “Amweempwe, umwi
aumwi wanu!”

"7 Ba kati, “Baalumi a bakwesu, ino inga twa cita nzi?”
lutaanzi. Ba kali kuyanda kufutulwa.

8 Lino amulangilile. Walo ukanana okuya kuli batasyomi.
Lino amulangilile eco nca kaamba. Wa kati, “Amweempwe,

umwi aumwi wanu!” Lino ino kweempwa caamba nzi?
Kweempwa caamba “kuusa kuli ceeco nco kacita.”

79 Kupa mukozyanyo, ino kuti Nda nyona ncobeni awa lino a
kuuma mukwesu wangu, kakutakwe kaambo. Lino Ndi yanda
kweempwa kuli ncico; inga Nda ati, “Mukwesu Neville, Nda usa
kuti Nda kacitila ceeco.” Mwabona? Ee, mpawo, ikuti na Nda ati,
“Nda usa kuti Nda cicita,” a ku caamba kuzwa ku moyo wangu,
Nde empwa.

80 Lino ikuti na Nda usila zibi zyangu, a kulomba Leza
kuti andi jatile, Nde empwa. Sa mbo mbubo? Yaa. Petro
wakati, “Amweempwe, nape amuuse ku zibi zyanu, elyo mpawo
kubapatizigwa mu Zina lya Jesu Kristo kuti mujatilwe zibi
zyanu, nkabela muyo tambula cipego ca Muuya Uusalala.” Sa
obo mbwini? Yaa. Ku ng’anda, cindi. . .

81 Paulo a Sila baka jisi muswaangano, eno baka bikkidwe
mu ntolongo, baka umwa, nkaambo baka tanda muuya mubi
kuzwa ku musondi. Elyo cindi nibakali mu ntolongo yaku
Filipi. Lino busiku obo, cindi niba kaimba nyimbo, alimwi
ba...I Mwami wakatuma muzunzumo wanyika, a kuzungaanya
ntolongo canguzu loko kusikila, zyaanzyo, zyakaloka kuzwa
ku maanza abo. I sintolongo waka kwela panga lyakwe, kuti
alijaye mwini. Mpawo Paulo wakati, “Bona kuti toli nyonganyi
omwini, nkambo toonse mpo tuli aano.” Mpawo wa kati. . .Ino
inga ndacita nzi kuti afutulwe? Wa kati, “Kosyoma aa Mwami
Jesu Kristo, a ng’anda yako yoonse. . . moyo wako oonse, nkabela
uyo futuka, yebo a beng’anda yako.” Amubone, “Amusyome aa
Mwami Jesu Kristo.”

82 Lino, na muntu wausa ku zibi zyakwe! Ndi yanda kucibweza
mubuubauba, kutegwa cimvugwe kusakana loko. Na muntu
wausa zibi zyakwe, a kweempwa, mukuba uuside ku zibi
zyakwe, a kuzumina Jesu Kristo mbuli Mufutuli wakwe, kuzwa
ku zibi zyakwe, a kubbizigwa mu Zina lya Jesu Kristo, Leza uli
sinikizidwe, ku miniti ndilyonya, ku mupa muntu lubbizyo lwa
Muuya Uusalala. Ikuti na Tali obo, Ta konzyi. . .Tala libamba
Ijwi Lyakwe. Sa mbo mbubo?

83 Lino, nkaambonzi kubaa miswaangano yoonse ya kulindila,
mpawo? Nkaambonzi zitondezyo zyoonse a zintu nzo tweelede
kuba azyo?

8¢ Lino, Jesu wakati, Musalali Johane 5:24, “Oyo uumvwa ijwi
Lyangu, a kusyoma ali Nguwe waka Ndi tuma, ujisi Buumi
buteeli.” Lino, ikuti “Buumi buteeli,” ino bbala buteeli lyaamba
nzi? Lya amba, “butakwe magolelo.” Ikuti na walo—ikuti na
walo. . . “Oyo uumvwa Majwi Angu, a kusyoma Oyo waka Ndi
tuma, ujisi Buumi butakwe magolelo.”

85 Nkaambonzi oonse nco bajoka a—a kusola kufutulka, a zintu
ezi zyoonse, mpawo?

86 Tkuti na ujisi Buumi butakwe magolelo, to konzyi kuloba.
Buumi Bwako tabu konzyi, nkaambo ujisi Buumi buteeli.

87  Lino, ikuti na bamwi banu muyanda kulanga bbala, muyo
lijana omuya, bbala lyaci Griki, lijisi Zoe, Z-o0-e, bbala lyaci
Griki, eelyo lyaamba “Buumi bwa Leza.”

88 Nkaambo, ikuti na tabweeli, kuli cintu comwe biyo eco
citeeli, nkabela oyo ngu Leza. Mbwa bede, “Kuzwa ku buteeli
kuyaku buteeli, Nduwe Leza.” Lino, ikuti na Walo uzwa ku
buteeli a kuyaku buteeli, alimwi wakupa buteeli kuyaku Buumi
buteeli, mpawo uyo elela kuba cibeela ca Buntu Bwakwe buteeli.
Sa mbo mbubo? Alimwi ikuti na waba cibeela ca Buntu bwakwe
buteeli, eco cikubamba kuba mwana mulombe na musimbi
Nguwe; eco cizulizya ncobeni Lugwalo nco lwaamba kuteeti,
“Tuli bana balombe abasimbi iba Leza.” Sa mbo mbubo?

8 Ndelili noka Utambula? Cindi nokaongolola? Cindi
nokaunka ku cipaililo? Cindi noka kanana mu myaambo?
Cindi nimwa kasyoma! Tula bbizya banji loko abo bata syomi.
Tula bamvwa banji loko, kaba kanana mu myaambo, abo bata
syomi. Twa kaba nyanyamuna kubaa zitondezyo, a kubamba
zintu, a kuzibikka abusena, kwaamba kuti, “Cindi wacita
ceeci, ulu Ujisi.” Taakwe cintu mu Bbaibbele, taakwe awo mu
Bbaibbele, mpo konzya kupiya muntu kuti, “Nkaambo ucita
ceeci, kuti walo Munakristo.”

9  Walo Munakristo nkaambo ula syoma. A buumi bwakwe
bwini buzyala micelo ya Muuya, takukwe makani eco nca
cita. Mwabona? Nce ncico. Lino, elyo cindi wasyoma, utambula
Buumi buteeli. Alimwi Buumi buteeli ngu Leza; alimwi Leza
walo Muuya Uusalala. Sa mbo mbubo?

91 Tkuti na Leza a Muuya Uusalala tali Muntu omwe, nkokuti
Jesu waka jisi Bamawisi bobilo. Jesu wakati “Leza” wakali Ba
Wasi, alimwi Bbaibbele lyaamba kuti “Muuya Uusalala” wakali
Ba Wisi, aboobo bobilo bakali Muntu omwe.

92 Mpawo ikuti na wamu tambula Leza, Buumi buteeli muli
nduwe, mpawo ncinzi nco katambula? Nce ncico Nce yanda
kuziba. Sa mwaumvwa muzeezo?

9  Tu zwide lwiiyo maningi lwa bubombi, mbungano mboya
kaba, nkaambo yakaba kabungwe. Aka kabungwe kajana ceeci,
basyoma muli ceeci, bapanga kabungwe kuzwa kuli ncico. Taba
konzyi kusakana kweenda kwiinda kaako.

9 Pele Mbungano ya Leza ila zumanana kweenda, kuyabuya.
Yalo yeebda buyo akusiya tubungwe katukkede kusule. Ya
kazwa kuli Luther. Ya kazwa ku Methodisti. Ya kazwa ku
Baptisti. Wa kazwa ku Presbyteria. Alimwi Uli mukuzwa
ku Pentekoste. Masimpe. Nkaambo, Buumi buteeli buli
mukweenda, mwabona, nkabela mwa Bu jana nkaambo
(nkaambonzi?) mula musyoma Mwami Jesu Kristo.

9% Lino kuli zintu zyobilo buyo. Amulange. Yebo uli
sikutasyoma na musyomi.

96  Ambweni nciindi ca sikati na nciindi ca masiku. Sa mbo
mbubo? Lino, Nse konzyi kwaamba kuti, “kunji boobu kuli ceeci
calo—calo—calo nciindi ca masiku. Eco buyo Nce bona kwiinda
mu mpulungwido eyo, eco nce ciindi ca masiku.” Peepe, peepe. I
cintu coonse nciindi ca masiku. Mbo mbubo.

97  Lino, kufweba-...mbuli Mbwe kaamba kanji. Kufweba
misanga yatombwe, kunyeela tombwe, a kunywa mawhiski, eco
tacili cibi. Obo mbube bwa cibi. Ula cicita eco nkaambo nduwe
sikutasyoma.

98  Alimwi kupona bubulami, a kusalal, a caluumuno, a
kubatama, a buumuzi, a caluyando, a—a kunijiala mu bulongwe,
azimwi zimbi, takuli kuti nkaambo uli Munakristo. Obo
mbube buyo bwa Bunakristo. Nku kaambo ka ceeco cili muli
nduwe, cibamba ceeco. Alimwi ikuti na ucikkopela, na kucicita
nkaambo weelede kuba Munakristo, uli sikuupaupa, mbo
mbubo, ikuti na buumi bwako ta buponi cabubotu. Nkaambo,
muli nduwe, Cintucimwi cilazwa. Cila cibamba, kukubamba
kulimvwa boobo.

99  Uyo inda mu masukusyo, a mapenzi, a ziindi zibotu a zibbi,
a kutamvwisya. Eco tacikwe cintu comwe cakucita a Ndilyo.

100 Cindi ba Israyeli niba kawa a kuselemukila mu Egepita,
bakali wide. Tiiba kasweekelwa cipangano cabo, baka
sweekeledwe biyo lutangalo lwabo lwa lufutuko Ilwabo.

101 Davida ta kaamba kuti, “Kobweedezya lufutuko lwangu.”
Wa kati, “Kobweedezya lutangalo lwa lufutuko Iwangu.”
Lufutuko lwakwe lwakacili mbubonya. Pele wakaleya kuya
ku mamanino aalubide a kusweekelwa lutangalo lwa lufutuko
lwakwe. Mwabona eco nce Ndi pandulula?

102 Ndelili noka futuka? Ndelili noka salazigwa? Ndelili noka
zuzigwa Muuya Uusalala? Cindi noka syoma Mwami Jesu
Kristo! Nkambo, waka tambula, okuya, Buumi buteeli.

103 Pele mpawo, kuzwa waawo kuyabuya, wa talika kukomena.
Wa talika kukomena. Wa komena kwiinda mu kusalazigwa,
kwiinda mu Muuya Uusalala, a kwiinda mu kukanana mu
myaambo, a kwiinda mu zintu ezi zyoonse awa.

104 Pele waka tambula Buumi cindi nokasyoma. Wabona eco
Nce pandulula? Alimwi lino eco taci...Bantu bamwi bajisi
kale Buumi, alimwi usola kubacitya kucita cintucimwi awa,
kakuli tabana kusika nokuba ku busena obo. Alimwi bantu
ba Pentekoste tabana...baboola ku busena oko Mbungano
nkoibede lino, kukutambula bwana, na kubikkwa kwa bana.

105 Tino, mu Cizuminano Cakale, cindi mwana nakazyalwa mu
ng’anda, wakali mwana nkaambo waka zyalilwa mu ng’anda.

Mwana wangu walo mwana wangu cindi na kazyalwa kuli
ndime.

106 T.ino cindi Mbungano ya pentekoste niyakazyala, na kujana
eco ncoba kaita kuti “i Kuzyalwa, Kuzyalwa kupya, na
Mbungano ya Muuya Uusalala,” nkuti bakazyalwa mu Bwami
bwa Leza.

Ee, lino, mu Cizuminano Cakale. . .

107 Lino, muba Efeso, capita 1, Lya kati, “Twa kakanzwa ku
kubikkwa kwa bana.” “Ku kubikkwa kwa bana”? Amulange eco,
“I kubikkwa kwa bana!” Iiyi, munene.

108 T,jno muntu, mu Cizuminano Cakale, cindi na kajisi mwana
wakazyalwa mu ng’anda yakwe, wa kali mwana cindi na
kazyalwa. Pele kwakali mubanzi bakukomezya mwana oyo
kusikila nakasika ku musela umwi. Mpawo ikuti na mubanzi
oyu wakali. . .kaleta ijwi kuli bawisi, kuti mwana wakali
kweelela a kabotu, a zintuzyonse, lino, lya kajisi. . . Wa kali—wa
kabikkwa mpawo mu mukwasyi oyo. Bunji bwanu nobabali ba
Cizuminano Cakale muli luzi Lugwalo ali ceeco. Wa kabikkwa
mu mukwasyi. Pele ikuti nata kali obo, wa kacili mwana,
pele ta kazuminwa. Lino mpawo ikuti na wa kapegwa bwana,
wa kaletwa mu kagwagwa, akusamikwa cikobela, elyo mpawo
pobwe lya kacitwa. Lino mpawo sigineca ya mulombe oyu,
aa cceki, yakali kwaamba mbubonya mbuli ya bawisi. Kuba
oymwe buyo, nkambo wa kabikkwa mu luswaanano luzwide lwa
mukwasyi.

109 Teza wakabikka Mwana Wakwe Mwini, cindi Na ka Mu tola
kutala; kabweza Petro, Jakobo, a Johane, kuba bakamboni. “Ku
mulomo wa bakamboni bobilo na botatwe, majwi oonse azulile.”
Lino wakainka kutala okuya, nkabela Leza wakavunikila
Kristo. I Muuya Uusalala wakavunikila Kristo, nkabela cisani
Cakwe caka balama mbuli zuba. Sa mbo mbubo? Mpawo Leza
Mwini wakati, “Oyu ngo Mwana Wangu uuyandwa. Amu Mu
swiilile.” Mu majwi amwi, “Nceeco We. Eco Nca amba Nce
ncico.” Elyo mpawo Wa kapegwa kweelana . . . Alimwi, mubwini,
Wa kali Leza, pele Leza kali mu mubili wa Jesu Kristo,
kaliyubulula Mwini ku bantu. Alimwi, okuya, Leza wakabikka
Mwana Wakwe Mwini.

110 Kwalo lino cindi mbungano ya Pentekoste a bantu aba mu
mazuba akumamanino okuno batalika kujana Kuzyalwa kupya,
mu kuzyalululwa, bakali kuyeeya kuti eco caka cibamba. Peepe,
munene. Ziindi zyako zibotu a zibbi, akutanta aakuyaansi, a
zintu mbuli ezyo, Leza takonzyi ku kubikka mbuli mwana.

111 Pele cindi wakkala mu Bwami, kkala mu Makanimabotu,
kkala ncobeni, bumwi bwa mazuba aya Leza uyo kwiita
a kukubikka ambali, kukubikka mbuli mwana Wakwe,
kumbele lya bantu, a kukupa cintucimwi eco ciyo zungaanya

masi, mukubelesya ncico. Mwabona Nce pandulula? Kwalo
nkubikkwa mu mukwasyi.

112 Lino, aba baka Mu tobela; Petro, Jakobo, a Johane. Tu
kanana Petro sunumasiku, cilengaano cipati, obo bantu abo mbo
bakapona mu buzuba obo.

113 Alimwi lino, lutaanzi, atala awa ku twenti-. . .na, kampango
ka 32 ika cipati cainda, i—i cipati 9.

Elyo caka boola kucitika, cindi Petro nakainda i
mu makkota oonse,. . .kaselemuka. . .ku basalali abo
bakali ku Lystra.

Mpoonya okuya wa kajana mwaalumi umwi
wakaulikidwe kuti Aneasi, oyo waka lede...oyo
waka lede mu bulo bwakwe—wakwe, alimwi wakali
kuciswa kuyuminina mubili.

Mpawo Petro waka mwaambila kuti, Aniasi, Jesu
Kristo waku ponya: kobuka, a kubamba bulo bwako.
Kumane wa kabuka mpoonya awo.

114 Amu cilangilile. Lino amulange eco cakacitika.

Lino boonse abo bakali kukkala ku Lida a Saroni. . .
(Amulangilile awa.)...boonse bakasandukila ku
Mwami.

115 Nkaambo muntu waka jisi cilwazi cakuyuminina mubili
waka ponesegwa, cisi coonse cakasandukila ku Mwami, nkambo
muntu waka ponesegwa, ku cilwazi cakuyuminina mubili.

116 Elyo, sunu, bafu babusigwa. A bantu balati, “Ndwiiyo lwa
madaimona. Lwalo ndwiiyo lwa kulilemeka kwamizeezo.
Nkukwabana kwamizeezo. I muntu takafwide, kuzwa
kumatalikilo.” Sa mwalubona lwandaano? Ntuncimwa twesu
kuli Leza, capa ceeco nco tu jana sunu. Tuyo tambula lubeta
lwa Buleza. I inyika yoonse ili mukuzungaana ndyoonya lino,
kunsi lya koongelezya kwa mbeta zisobelela.

17 Umwi wa bakutausi antela uyo cibweza, mu maminiti
masyoonto, aa mbeta ziboola. Lino Ndila syoma bala cita,
nekuba, aa, lubeta iboola.

118 Nkaambo, inyika yoonse ili libambilide, ila bimba. Cisi
coonse cila bimba. Muta yeeyi kuti Russia taibimbi, ayalo. I
United States a tusuwa tuli mukubimba. “Nguni uyo waala elyo
bbomba taanzi lya atomiki?” Cindi cacita, inga cawaala cintu
coonse mu bweende butaluleme, a kutabaii. . .nguni. . .Bbomba
lya kkolobboti, kwalo na masyoonto awaalwa? Takukabi noiba
nziniini na kauka kaya kusyaala atala lya nyika.

119 Tili moonya mu maanza aa bantu babi, basizibi, bayaku
gehena. Lino magolelo ako aa lweendo lwamu nyika eyi, Nda
kati, lweendo lwa nyika, lusyeede maanza aa bantu babi a
basizibi. Ncibotu walangisya oko kuya buntu bwako nkokwa

kasyomezegwa. Na tii kwaka syomezegwa kuyaku Julu akuya
kuli Leza, nyona sunumasiku, a moyo wako onse, alimwi uta
lekeli mwaka wakaindi kwindilila kota nyoneni kuli Leza.
Nkambo, nkuya kwaansi kwako kukanzilwa ku maanza abantu
babi, abaasilunya, bamyoyo iitakwe luyando, bantu batazumini
mukuba leza. Awo mpe mpawo mubili wako—wako mpou
bambilidwe. Kufumbwa nco bayanda kucita kujatikizya ncico
lino, eco cila kumanizya. Leza koba siluse!

120 Tino Leza, mu luse Lwakwe Iwa luyando, katuma
zitondezyo, a zigambyo, a maleele, a zintuzyonse, a
kukambauka Makanimabotu, nkabela bantu kabafutata bwako
cakuzumanana kuya...kuzwa kuli Ngawo. Mpawo mbobuti
mbo mukonzya kulangila cintu cimbi cita lubeta? Mwe elede ku
lutambula.

121 Alimwi muntu omwe mukuponesegwa ku cilwazi
cakuyuminina mubili, nkabela cisi coonse casanduka kuli
Kristo!

122 Alimwi mpaawa mpotu jisi bamami, beendelezi banguzu
zinji, bami balela masi, abasing’anda ya milao, azintuzyonse
zimbi, mapenzi, a malwazi, a bafu abaloba, a kuba bona
kababuka mu buumi alubo, nkabela cisi cisabula biyo aku
ciseka. Mpawo ncinzi nco twa syalilwa cita lubeta?

123 Oh, mukwesu, ikuti na kwakasola kuba ciindi Leza naka
sinsimuna bantu Bakwe, ndi sunu. Oyu mwaka uboola, akube
kuti Leza abananike bakutausi Bakwe, mbuli mabangabanga
aamulilo, nkambo muli mu mazuba akumamanino, a ziindi zya
kujala.

124 Amulangisye awa. Oyu nguonya muntu wakaseeluka. ..
Kwakali musimbi wakaulikidwe kuti Tabita, eelyo lyaamba kuti
“Dokasi,” wakali fwide cindi nakali kunselelo okuya. Mpawo
Petro wakali kutala ku Jopa. Ba katuma a kumujana, a kumuleta
kunselelo. Elyo wa kanjila oko nkwa kalede, mutunta. Kagwisya
bantu boonse, a kufugama a kukomba. Elyo cindi na kacita, wa
kaunka a kujata janza lyakwe, aku mubusya. Mpawo waa kaba
kabotu alubo, kali muumi.

125 Lino amulangilile eco cakacitika. “Mpawo caka citika, kuti
wa kalindila kwa mazuba manji.” Kakutanaba buyo ceeco:

Kumane kwa kazibwa moonse mu Jopa; nkabela banji
baka syoma mu Mwami. Banji bakasyoma!

126 Elyo, sunu, inga bati, “Nda zumbauzya naa waa kali fwide
pee, na pe. Waa kali buyo mu—mu ciimo cakufwa na cintucimwi
mbuli ceeco. Nse syomi mu cintu cili boobo.” Cipandulule
coonse kuti tii cakaliko! Cindi wapandulula cigambyociinda
kuti taciko, kuzwa mu Bbaibbele, uli mukupandulula Leza
nguonya ngo komba kuti tako. Nincobeni, uli obo. Ngu Leza
wiindakugambya. Yaa.

127 Lino, pele, kulesya aba baapostolo? Mukwesu, bakali
antoomwe a Jesu. Tii baka jisi makani aceeco umwi nca
kaamba. Ba kabaitila okuya ciindi cimwi a kubaambila kuti
mazuba aa maleele akamana. Kumane baka bauma a kuba
bikka mu ntolongo, a kubabamba busiku boonse, mpawo cifumo
cakatobela bakabatola ku lubeta. Elyo, ba kaboola kujana kuti,
bakali bantu buyo a batayiide. Pele baka baziba, kuti bakali
antoomwe a Jesu.

128 Mu kulekwa kuunka, taakwe noba kaunka kuya kubuzya
seminari limbi. Ba kaunka ku bantu babo beni. Lino cindi
niba kaboola antoomwe, kabapandulula ceeco Mwami nca
kacita, bakabungana antoomwe a kukomba mupailo oyu wakuti,
“Mwami, nkaambonzi nco. ..” Nkuzulizya ceeco ca kaambwa
a musinsimi, mubwini, “Nkaambonzi bahedeni nciba tingilila,
a bantu ncoba yeeyela cintu cabuyo?” Kati, “Nincobeni kotupa
nguzu, ku kutandabika janza lya Mwana Wako Uusalala Jesu,
lya kuponya baciswa, akuti zitondezyo a zigambyo zika citwa.”
Linoo cindi bantu abo niba kakomba mu kuzuminana komwe
mu busena obo, buyake bwaka zungaana, awo mpoba kabungene
antoomwe.

129 Ncotu yandikana sunumasiku nkuba bomwe, muswaangano
wa mipailo, oko nkotu lyaanga antoomwe a moyo omwe mu
kuzuminana komwe, a kukomba mupailo mbuli oyo, mpawo tu
yooba a ciindi cimbi cakuzungaana. Ameni.

130 Amubone, Petro, sikutama ciindi cimwi ku Mwami, ciindi
cimwi takali ku Mu syoma, na, waka Mu kaka a kuzwa a
koomoka cabubi, a kunjila, lino wa katambula Muuya Uusalala,
amu muswiilile kakambauka:

Lino kwakali muntu umwi i wa zina. . .na, litegwa
Koneliyo, musunguli wa nkamu ya basilumaba itegwa
Italiya,

Ii muntu wakalipede, . . .umwi oyo wakali kuyoowa
Leza a ng’anda yakwe yoonse, nkabela wa kapa zya
luzyalo ziji ku bantu, a kukomba kuli Leza lyoonse.

131 ITno muntu! Lino, kutali, amuyeeye, kutali...Nokuba
Munamasi. Kutali awalo kuba mu Juda. Wa kali Munamasi,
musunguli; keendelezya sentuari, mbantu bali mwaanda. Pele
wa kali muntu wakali kuyoowa Leza. Leza uli jisi lyoonse,
aakati ka bantu Bamasi, bantu bajanika kuyoowa Leza.

132 Kuciindi neli kweenda sunu a kwaambaula ku mwaalumi
mukubusyi, Nda ti, “Cindi Nda akusika ku Julu, cimwi ca
zintu Nze yanda kuyoocita nkuya kweenda kumbele a kusukana
maanza a mulombwana umwi oyo wakacita cintu cacamba.”
Mpawo wa kaambaula kujatikizya umwi ngwa kali kuyanda
kuyobona. Wa kali kuyanda kuya kusukana janza lyakwe,
nkambo ka zintu zyandeene, anzila Leza mbwa kalongezya
bantu.

133 Cindi, Uriya, Davida nakamana kubweza Betisheba,
mukaintu wakwe, nkabela baka tuma kuyo mu letela.
Lino waa kali kutandila kuba mutumbu. Elyo baka muleta
mukati, kutegwa kakonzya kumupa kuli Uriya. Kwalo takali
Munamasi. . .Ta kali mu Juda. Wa kali Munamasi, alimwi wa
kali muna Hiti, musanduki ku bukombi bwaba Juda. Lino wa
kamwaambila kuunka kunselelo kuyo kkala kwa kaindi kaniini
ku muunzi, a mukaintu wakwe, mubotu wakali kweebeka. Wa
kati, “Leza wakaka kuti Ndi cite cintu mbuli ceeco, nkabela
bbokesi lya Leza wangu kalili mu bbuwa lya nkondo.” Mpawo
wa kakaka kucicita.

134 Lino, mukwesu, cindi Nda akusika ku Bulemu, Ndi yanda
kuya kusikila Uriya a kusukana maanza akwe, a kwaamba kuti,
“Leza alumbaizigwe, nkambo bumboni bwako bwa kaamba
cintu cimwi kuli ndime mu lweendo lwangu lwamu nyika.”

135 Ndi yanda kuya kusika kuli Daniele, kwaamba kuti, “Yebo
ulizi, Daniele, cindi noka njila omuya kakutakwe kuyoowa
kumbele lya balavu abo, obo bumboni bwa kaamba cintucimwi
kuli ndime.” Iiyi, munene.

136 Ndi yanda kuuya kusikila muapostolo, Petro, a kwaamba
kuti, “Petro, busiku obo cindi nokali mu ntolongo, elyo Mwami
waka njila a Mumuni mupati a kumwekela nduwe, oh, Nda
kacinyomenena eco lyoonse. Mpawo waka talika kuutobela
Mumuni oyo, kumane mulyango wakajuka kumbele lyako, aku
kutola moonya mu tugwagwa. Wa kayeeya kuti wakali kulota.”
Ino nciindi!

137 Takukabi busena buumwide ku Julu, cindi boonse abo
bakanununwa baakusika koonse Kuya, embo na? Ci yooba cintu
cibotelezya kucitika kutala Kuya, cindi boonse bakanununwa
baasika kaba maccing’a kunjila.

138 Tino ngooyu musunguli oyu, ku ng’anda ya Koneliyo.
Amulange obo Leza mbwa kacibambide kapati! Lino, Koneliyo
wakali muntu uuyoowa Leza. Wa kali kukomba lyoonse, akupa
zya luzyalo ku bantu. To konzyi kucita cintu ceelela pele calo
Leza nca kabikki ku bulunguluzi bwako. Mbo mbubo. Lino wa
kali kukomba, akapa zya luzyalo ku bantu. Kwalo wa kali muntu
mulemu.

139 Mpawo buzuba bumwi, kuciindi nakali mu mupailo mu
ng’anda, mpaawo kwa kaboola Angelo mu kaanda omo mwa
kabede. Mula syoma mu Baangelo? I Angelo wakasika mu
kaanda omo mwa kabede, a kuti, “Koneliyo, konyamuka
uselemukile ku Jopa. Lino ukabuzye umwi ulikidwe kuti Petro,
oyo ukkala mu ng’anda ya umwi uutegwa Simooni. Uyo
kwaambila cakucita.” Ameni.

140 Lino, Petro, ku ciindi eci, wakali kweenda, aboobo wa kafwa
nzala. Cakali kutandila kuciindi ca twelufu okuloko. Aboobo, wa
kainka mu ng’anda yaatala akufukula kuniini. Wa kali kwinka

kuyo fukula kuciindi nakali atala alya, kabalindila kubamba
cisusulo.

141 Elyo aboobo Koneliyo waka tuma kunselelo, ngu silumamba
a baalumi bobile bakalipede, a kubaleta kunselelo kuyo jana
Petro.

142 Elyo kuciindi, Leza, ikuti na Uku tumina muntu umwi kuzo
kubona, Ubamba mabambe kumbele lya ciindi ku cintu eci
kucitika.

143 'Wa kabamba bubambe ku cibbadela, nkambo ka muvwanda
oyu ijilo, oyo wakalede awo mu ciimo cakufwa, cakuti teeba
kazyi penzi lyakaliko. Mpawo Muuya Uusalala wakakanana mu
kaanda; kabamba bubambe ku cibbadela, ku kuponesegwa kwa
mwana Nke tana kusika okuya. Aleluya!

144 Mu Finland, ciindi mulombe oyo muniini nakalede awo
mu mugwagwa, kafwide. Kwalo bawisi a banyina, kabazuza
kuzwa ku muunda, kabakwiila, a kulikambila maanza abo. Leza
wakabambide kale bubuke bwakwe, myaka yobile kumbele lya
ciindi. Alumbwe Mwami!

145 Elyo, sunumasiku, kuciindi notuli mu cikombelo eci,
a kulekela zintu ezi nzo tucita, Leza wakabamba kale
bubuke bwesu. Buzuba bumwi bwabulemu, Uyo boola. Koonse
kubambidwe kale. Lino baalumi a banakazi abo ba ciyeeya,
ziindizimwi basikuyabila bwakaimba nyimbo ezi zyakuti “Oh,
kuyooba muswaangano mu mulengalenga.”

146 Kutandila myaka ili kkumi ayosanwe yakainda, sunumasiku,
Nda kaliimvwi kuli ceeci cibumbili alya, a chaati mpati,
yakuyiisya.

147 Lino kwakali nkamu niini ya Pentekoste yakazwa ku
Louisville. Alimwi Nse kali kusyoma mu bantu nzila njobakali
kuzyana. Lino kwakali mulindu muniini wakasika okuno
kuzo lizya piyaano. Lino bakali kuyanda kulizyaa nsalensale,
a kuuma asyoonto...cibelesyo cikwabilila mu kusuma aa
boodi lya kusanzizya. Alimwi bamwi babo bakali kuuma
kagabba. Nda kali sikujana butongo maningi kuli ceeco,
aboobo Nda kayeeya, “Ncinzi ciyo citika?” Lino mwanakazi
wakasika kuzolizya nsalensale. Waa katalika kulizya. I mulindu
wakatalika kuuma aaboodi lya kusanzizya. Elyo musimbi oyu
muniini wa masusu asiya kumutwe wakasotauka kuzwa awa, aa
cibuye, a kutalika kuzyana mu Muuya.

148 Kwalo mebo, nkekkede mu cuuno ca sikusabula, Nda
kati, “Lino, Ndi lombozya nocilanga eco!” Alimwi Nda kali
kwaambila mbungano yangu, kusikila boonse baka gambwa kuli
ceeco nce Nda kali kuyocita kujatikizya ncico. Nda kazumanana
kumulanga, mpawo Nda kayeeya, “Langa ali ceeco! Lino,
ikuti na eco tacili cintucimwi! Kupanga taaveni mu cikombelo
cangu!” Lino Nda kali kkede alya, nketazi kabotu pe. Nse kali
kwaamba cintu, pele mu moyo wangu Nda kali kuciyeeya.

149 Aboobo Nda kamulangilila kuciindi nakali kuzyana. Lino
cintu citaanzi mulizi, Nda kati, “Lino lindila aniini. Ndalibuzya
na mulindu uli jisi Lugwalo lumwi kuli ceeco?” Mpawo Nda
katalika kuyeeya makani aa Magwalo. Nda kati, “Mpaali
kuzyana mpo kwaasolwa kusalwa? I busena butaanzi, mu
Bbaibbele.” Mbo mbubo. Elyo Nda kayeeya, “Ncinzi caka
babamba kuzyana?”

150 Nda kabona kuti bana ba Israyeli, cindi niba kalanduka
Lwizi Lusalala, Miriamu waka cebuka a kubona boonse abo
basikubelesya kaba nyikila, waa kabweza nsaka a kutalika
kuzyana; a kuuma nsaka eyi, kaselemukila ku nkomwe, kazyana.
Lino bana basimbi ba Israyeli baka mutobela, kabazyana. Nda
kayeeya, “Olo nduzundo.”

151 Nda kabona Davida, cindi kalungu kakumoyo wakwe nikaka
kkede atala alya kunze lya faani eyi, kaipupuluka, kalangide
mweenzinyina mulombe muniini mubotu, Davida kaimvwi anze
awo. Lino mpaawa kwakaboola bbokesi, obo Mukwesu Graham
mbwali kwaambaula kaindi kainda, kaliboola aa cilundu. Cindi
Davida naka libona kaciboola, wa kazyana koonse a koonse a
koonse. “Baa,” waa kati, “wa ndisampuzya!”

152 Wa kati, “Ikuti na to ciyandi eco, langilila ceeci!” Wa kaunka
koonse a koonse a koonse alubo.

153 Nywebo mulizi cintu na? Leza wakalanga ansi kuzwa ku
Julu, a kuti, “Davida, uli muntu uyandwa ku moyo Wangu Wini.”
Mbo mbubo.

154 Lino Nda kayeeya, “Nywebo mulizi, kuli cintu comwe
cindipenzya. Nse jisi luzundo lukubwene, ndiza.” Lino Nda
kakkala alya, nkabela Nda katalika kuumauma tende lyangu lya
Methodisti. Lino cintu citaanzi mulizi. . . Leza, mubetesi wangu!
Mebo, ka Ndi tana kuziba eco nce Nda kali kucita, Nda kalijana
aa cibuye awa, nkezyana koonse, a musimbi oyo. Mbo mbubo.

155 Mpawo Nda kati, “Leza, kondi gusya mu cuuno ca
sikusabula. Andi lange cintu cili coonse munzila ya maanu ka
Ndi tana sola kubetaka.” Ameni. Leza ulacita zintu zigambya.

156 Nse syomi mu bufuba bunji. Nse syomi mu buyanga bunji.
Pele Nda syoma mu Ijwi lya Leza, lini ncobeni lizwide Muuya,
lya Muuya Uusalala kali kambaukwa mu nguzu a kutondezegwa.
Ameni. Nkambo, Eco nce cintu caka ndifutula. Eco nce cintu
caka ndiletela kusika kooku. Eco nce cintu caka ndigwasya cindi
dokotela nakati Nda kali kufwa. Eco nce cintu caka ndifutula mu
oora lya lufu lwangu. Eco nce cintu ciyo ndibusya. Alimwi Eco
nce cintu Nceyo unka aco ku Julu. Ikuti na Ndi kasole kusika
Okuya, Ndiyo elela kwiinka Aanco; nkaambo Nse zyi cintu cimbi
cita Ceeco, alimwi nse yandi kuziba cintu cimbi cita Ceeco. Mbo
mbubo.

157 Kuziba Jesu, Walo wakabambulwa, mpawo kwamana. Tkuti
na Wa kabambulwa, nkokuti kubambula mubili wangu antomwe

a Wakwe, nkabela Ndili fwide ku zintu zya inyika. Nkaambonzi!
Ameni!

Nywebo mulizi, Ndiya bubotelwa. Nda talika kulimvwa
munzila eyo.

158 Amubone, njeeyi we. Ma, ino nciindi! Muswaangano mubotu
ngo bakali kujisi! Koneliyo wakati, “Lino koya kunselelo
okuya ukabuzye umwi uulikidwe kuti Petro.” Elyo kati. . . Nsena
mumvwide kale.

159 Tino Petro kali kutala okuya, kayeeya, “Mwami, Ndila
fukula buyo aniini Nke tana kulya cisusulo. Ndi fwide nzala a
kukatala loko.”

160 Elyo cindi nakalala awo, wa kanjila mu kunyangwamuya.
Lugwalo lwaamba boobo. Mpawo, Nda syoma wa kanjila
mu kunyangwamuya, takuciti na? Mpawo cindi na kacita,
wa kabona mulembo kuuselukila aansi, kauwide zintu zyonse
ziyavula. Mpawo Jwi lyakati, “Buka, Petro. Jaya ulye.”

161 'Wa kati, “Peepe, Mwami. Ndili mu Juda. Taakwe cintu
citasalali na citondwa cakasola kunjila mu mulomo wangu.”

162 Wa kati, “Uta iti eco kutondwa eco Nce salazya.” Kati,
“Ko buka.” Kati, “Kuli muntuumwi ukulindila, kunselelo
lya mulyango. Lino kozumanana, uta zumbauzyi cintu. Ko
mutobela.” Ameni.

163 Lino, Petro, a nzila zyakwe zyakusalala kwiinda bamwi,
nywebo mulizi. Wa kabaanga waka jisi bulemu bumwi ku bantu,
aboobo wa kacita kulangilila eco ncakali kulya. Wa kali mu Juda.
Wa ka komezegwa, ii—ii muna Presbyteria wini, nywebo mulizi,
na cintucimwi, elyo wa kacita kulangilila eco ncakali kucita
nkaambo ka makani akwe aa mbungano.

164 Aboobo Mwami wakati, “Ko batobela Bamasi, kutali
kubikkila maanu kuli ceeco cicitwa, na kufumbwa. Kozumanana
kuya kutala kuya.”

165 TLino cindi na kaunka kutala ku ng’anda ya Koneliyo,
mpoonya awo, Koneliyo wakabunganya bantu bakwe boonse.
Mpawo wa kamwaambila nzila mbwa kabona Angelo. Wa kati,
“Lino, Petro, Nda—Nda kutumina.”

166 Elyo cindi Petro nakaimikila okuya akutalika kukambauka,
“Kuciindi Petro nakacili kwaamba majwi aya, Muuya Uusalala
waka bawida,” nakbela boonse baka zulwa Muuya Uusalala,
bakatalika kusinsima, aku kanana mu myaambo, akuba aciindi
cibotu loko. Wa kati, “Sa inga twakasya maanzi?” Lino, aba
batambula Muuya Uusalala kabatana bapatizigwa. Lino wa
kabalailila kuti babbizigwe mu Zina lya Mwami Jesu. Kumane
Petro waka kkala ambabo kwa mazuba amwi.

167 Eyo ni Mbungano ya buapostolo, kayeenda mu Muuya,

kufumbwa Leza nca kaamba. Petro wakacita kataninga kulya
cisusulo cakwe. Petro wakainka kunselelo, ku kutobela Mwami.

168 T.ino Leza na wasola kujana baalumi a banakazi sunu, mu
cikombelo eci, kuli koonse kumbi, abo baya kubikkila maanu
kuli ceeco cicitika kuli mbabo, pele kulipa lwabo ku Mwami,
mbuli cintu camugame, Leza uyo basololela bantu mbabonya
asunu, mbuli Mbwa kabasololela kaindi. Ula tondezya kuti
Uli andiswe. Eco ncotu yandikana sunu mbuumi, bubombe
bulipede. Kolipa lwako. Uta lisyanikizyi kujoka. Uta citi cintu
cita kusololelwa cigaminina ku Muuya Uusalala. Eco Muuya nco
waamba kocita nciconya, cakufwambaana. Uta ambi kuti, “Ee,
Njo lindila a kuziba ceeci mbo cibede, a ceeco mbo cibede.” Eco
Muuya Uusalala nco waamba kucita, koya kacicite!

169 Tno kuti ni Nda takaunka ku Finland cindi Muuya Uusalala
niwa kandiitila okuya? Ino kuti ni Nda takainka ku cibbadela
jilo, oko muvwanda oyo muniini nkwa kalede kafwa; neta
kaunka?

”

170 Nku, “Kuswiilila kuli kabotu kwiinda cituuzyo.” Kocita
eco Muuya Uusalala nco waamba kucita. Eco ncotu yandikana
sunumasiku, nkulekela mizeezo yesu yoonse misyoonto yakaindi
yaku syanikizya a kulekela Muuya Uusalala...Wa kayiisigwa
awa. Yebo ulicizi ciluleme a cilubide.

171 Pele ncintu nco yandikana ncikama cipati maningi ca
luyando lwa Leza catilwa mu moyo wako; kugwisya kwiimpana
koonse. Kukuzikka antomwe a mwaka wakaindi, mbuli mbo
umana. Awi inke. Atu talike buumi bupya, matalikilo mapya. To
konzyi. . .Ikuti na waka zyalilwa kale mu Bwami bwa Leza, ujisi
kale Muuya Uusalala muli nduwe, i cintu buyo ncoelede kucita
nkwaangulula kugwisya zintu ezi zya inyika ziku jatilide. Kati,
“Atu bikke ambali zitucelezya zyoonse, a cibi citu nyonganya
kapati; kutegwa tu zuze muzundano ca lukakatilo, buumi, oyo
uubikkidwe kumbele lyesu.” Bahebrayo, cipati 12. Amu bikke
ambali zicelezya!

172 Sa inga mwayeeyela bantu basongo kaba boola kubona Jesu?
Ndila bweza buyo dilama niini kwa kaindi kaniini. Nda konzya
kubona...Ba amba kuti bantu botatwe basongo. Tula amba
buyo kuti bakali botatwe. Jim, John, a George, inga twaamba
mazina abo kuti ali boobo. Lino baka boola kubona Jesu. Lino
inga Nda babona boonse kaba libambila kuunka. Tula bweza
mulombwana oyu Jim. Walo muntu uukubwene. Wa zuza kuyo
aambila mukaintu wakwe, kati, “Mukaintu, uli zyi cintu na?
Nda bona nyenyeezi, aboobo Nde elede kuunka.” Elyo mpawo
waunka kuyo longela, kwiinka.

173 Eelyo nde penzi ku bantu asunu. Basola kulongela, kuba
Munakristo. Tkuti na kuli cintu cili coonse ncoyandikana, nku
“longolola,” kuba Munakristo. Jisi zintu zinji loko zilengelela
lino.

174 “Baama!” Kwaamba, “Lino, bamaama, nywebo mulizi, Nse
kakonzya kuzwidilila citakuti Nda kabweza tafule lyangu



BUUMIBUTEELI A MBO BUTAMBULWA 23

lya makkaadi,” aboobo wa lengelezya ceeco aa nkamele.
“Nkaambo, nywebo mulizi, balombe bamwi inga tiiba ndilumba
ku kuzwidilila ikuti na Nse jisi tafule lyangu lya makkaadi
ambali.”

175 Zyoonse ezi zintu ziniini zimbi zyakaindi ezyo nzobamba.
Alimwi ujisi kabbokesi kaniini ka kuliyanda, ucita kujatilila
ali kaako, akalo. Alimwi ucita kujatilila ku maambani maniini,
akuvwiya kuniini, akuniini kuli boobu, boobo, ku kulengelezya
aa nkamele.

176 Lino cintu citaanzi ulizi, ula sotoka mujulu, akutanta
nkamele yakaindi, kwaamba kuti, “Koboola lino! Atwe ende!” I
nkamele yakaindi taikonzyi kweenda. Ya kadiimana loko mane
yatandila kukotamika maulu, kwalo.

177 Alimwi lyoonse ula bbompa a kutongauka kujatikizya
mbungano yako nko unka, alimwi ndiza waipa kulemenwa
kapati cakuti taikonzyi kuzuza. Eelyo ndepenzi. Uya ndikana
kulongolola, kusanzya, kusalazya, kululama. Ameni. Ndi penzi
nzi nde jisi? Bona. Obo mboli bede.

178 Nda konzya kubabona bamwi kabeenda, kabazumanana.
Lino cintu citaanzi mulizi, wa kaseluka a kulanga nyenyeezi eyo
alubo. Aboobo eno, cintu citaanzi, wa katalika kuwaala matafule
nzila yomwe, a kulongela munzila imbi.

I mukaintu wakati, “Uya kuli, John?”

179 Kati, “Nda bikka ambali zindicelezya zyoonse a
zindinamatila kapati. Kuti, Nde elede kuzuza muzundano
oyu ca lukakatilo. Nkambo mugwagwa ngo mulyango ipatide
nje nzila, pele mbace bayo ijana.” Kuli busena bomwe biyo
bwa nduwe a Jesu. Taakwe muntu umbi ukonzya kwiinda mo.
Ameni.

180 Waa kati. Nda konzya kumumvwa kati, “Ee, langa, uli
mukuluba kkampasi yako.”

“Tandi yandikani kkampasi iili yoonse.”

181 “Uli mukuluba seminari digrii lyako. Uli mukuluba mulimo
wadigri lyako lizwa ku kkolegi azyoonse zintu zimbi nzo yanda
kujatilila.”
Wa kati, “Swiilila. Ta ndiyandi kkampasi iili yoonse.”
“Mbobuti mboya mpawo?”

182 Wa katondeka ku nyenyeezi, kati, “Ndiya ku nzila
yakabambwa aa Leza. Leza wakandi bambila nyenyeezi ya
kutobela, eyo iyo nditola kuli Kristo.”

183 Elyo busiku nzi? Ta tuyandikani kwiiya, kumwi kulemu
kulamfu, a koonse oku. Tu yanda kuunka munzila ya kabambwa
aa Leza. Alimwi nzila yakabambwa aa Leza ya buzuba obuno
ndubapatizyo lwa Muuya Uusalala, a kusololelwa aa Muuya
Uusalala, mbuli mbana ba Leza. Eco ciyo kuleta nkoya. Bikka

ambali zikucelezya. Bikka ambali zintuzyonse zimbi. Atu joke
ku buzuba bwa buapostolo. Ntalisyo yesu ili masimpe.

184 T.eza waka itondezya kuli ndiswe, kwiinda ku zitondezyo,
a zigambyo, a zifoto, a zyonse zimbi. Wa katondezya kuti Uli a
ndiswe.

185 A koonse ku inyika, aya Makanimabotu malemu akafumpa
bali zyuulu =zili myaanda yosanwe mu Bwami bwa Leza,
mwaka wainda. I mbungano ya Pentekoste yaka zwidilila
kwiinda mbungano aimwi yakali mu inyika mwaka wainda,
mu kusanduka, bali zyuulu zili myaanda yosanwe bakalembwa.
Aleluya! Ndi penzi nzi? Ncintu canguzu loko ciliko mu nyika
sunu. Pele dyabulosi waka njila akati kabo akupambula
pambula kuba mu nkamu eyi niini, a nkamu eyo niini, a nkamu
eyi niini, ku kubacitya kukwankana.

186 Jkuti bakasole kuluba kuliyanda kwabo a kwiimpana
kwabo, a kuswaanganya maanza abo antoomwe, myoyo yabo
antoomwe, kuba omwe, Mileniamu iyo talika. Nce ncico
ncotu yandikana sunumasiku, omweenzuma, nkuba antoomwe.
Nce ncico Branham Tabernacle nco ciyandikana kucita. Eco
ncencico mambungano oonse nca yandikana kucita, nkuba
antoomwe mu luswaanano lomwe, mbuli mugame omwe, muli
Kristo Jesu, muvwanda wakazwaa kuzyalwa, a kweenda kazila
aka, kamanikide katonkomene, “Kulanga kuli mukamwini a
sikulomya wa lusyomo lwesu, Jesu Kristo.”

187 Amulangisye awa. Kutali kwiiminina cikombelo cesu a
Njiisyo zyaco, azimwi zimbi, pele Nda amba ceeci, nobeenzuma
bangu bayandwa. Amu lingule mu inyika ali onse mpo muyanda,
nkabela twa caamba eci mukulikankaizya, kutali kulikankaizya
muli citako cita Jesu Kristo Mwana wa Leza. Pele amulange
eco Leza Singuzuzyonse nca Kkacitila mbungano eyi niini.
Amucebuke a kulanga, ikuti na mula yanda. Nkoonya kuzwa
ku mbungano eyi awa, kwakatalika lubukulusyo olu lupati
lwakafumpa inyika yoonse. Kwalo mbo mbubo. Amu cilingule,
a kubona ikuti na tacili obo. Leza uli andiswe. Mu luyando a
luse Lwakwe, amulange obo Mbwa tuponya cindi twa ciswa.
Amulange twaambo twa kkulenge, a boofu, basinkematwi a
basyataambi, a zintuzyonse zimbi Nzya kaponya akati kesu,
koonse. Mpawo, wakali kuyanda loko cakuti wakaseluka
kukupa cizibyo casayaansi, ku kubikka kuzumizya Kwakwe
ku mbungano, kukkopwa kwa cifoto Cakwe antomwe andiswe.
Ameni.

188 Qko, basikujana butongo, bayo elela kujala milomo yabo a
kusosoloka, akwaamba kuti, “Konzyi kwaamba cintu cijatikizya
Ncico.” Ameni.

189 Ndili kkomene kapati sunumasiku, kuti Ndili umwi wabo!
Ndili kkomene kapati ikuba Munakristo. Ndili kkomene kapati
kuti Ndi pona okuno akati ka bantu basyoma mu mulimo oyu

mupati. Nguni. . .Ndila langila kuya kuba kwiimpana kuniini.
Tuli bantunsi. Pele, mu mulazyo, tuli bomwe. Yaa. Tuli bomwe.
Antoomwe tula imikila, mbuli cintu comwe muli Jesu Kristo.
Leza waka tulongezya a kutupa zintu ezi zyoonse zibotu.

190 Amuyeeye buyo, obo Mbwe—Mbwe tali nokonzya kuba
kokuno Iwangu, sunumasiku, ikuti na tali Mwami, cindi
bamadokotela bainda niba kati Nse kali kukonzya kucikonzya.
Pele Dokotela Mupati wakaseluka a kuti, “Koonse kuli mu
maanza Angu, nkabela uyo cikonzya.” Nda ka Mu syoma.

191 Uli buti Mucizi Weaver ukkede alya? Kakkede mbuli
sikkeletoni mu whilucceya eyo, cindi niba kamweenzya okuno
kuzo bapatizigwa mu Zina lya Jesu Kristo; dokotela waka
mupede kusikila kuseeni, kupona, kkulenge kali mulya,
kutandila myaka ili ciloba na lusele yakainda. Ngooyu
mbwabede sunumasiku a ndiswe.

192 Mbangaye bambi Mbe konzya kwiita, abo bakeenda mukati
a kuzwa ku milyango eyi okuno, abo baboola omuno, basunkuta,
a bapengede, a baciswa, a balema, a batyokede, boofu, a
zintuzyonse zimbi, zya kaponesegwa. Buyo mu mulyango oyu
omwe muniini awa, mbuli bumboni bwa bubuke bwa Mwami
Jesu Kristo!

193 Tno tweelede kuba buti? Ino eyi Branham Tabernacle
yeelede kuba buti? Yeelede kuba ngazi ya mumuni eyo iikkede
muli bumwi bwa masena aamusinze maningi mu inyika,
Jeffersonville. Ikuti na kwakasola kuba busena obo bwakali
kuyandikana Makanimabotu, mbwa Jeffersonville. Mbo mbubo.

“Pele sa inga cimwi cintu cibotu cila konzya kuzwa mu
Nazareta?”

Kati, “Boola ubone.” Mbo mbubo.

194 Tusena tusiya mbi! Ta tuyandikani mimuni muciinda ca
sikati. Twi iyanda ciindi kwasiya mbi. Awo mpe mpawo
Leza mpa tumina Mumuni, mu masena aasiya mbi. Nciyumu
kapati. . .Citete kuunka oko zintuzyonse nko zyeenda kabotu.
Pele oko nkweenda canguzu, oko masena asiya mbi nkwabede,
masena makali!

Sa Nde elede kutolwa ku muunzi ku Julu

Aa bulo bwa malubaluba abuteteete,

Kuciindi bamwi niba kalwanina kujana
cilumbo,

A kwiinda mu maziba aazwide malowa?

195 Mpoonya awa oko bantu nkoba pambula masusu a
kwiimpana, a zintu mbuli ezyo; bahedeni bali zyuulu zili
mwaanda amakumi one bafwa buzuba abumwi, a kuunka
kuyo swaana Jesu, na kwiinka kuyo swaana Leza uululeme
uusyomeka, kakutakwe kuziba cintu cili coonse kujatikizya
Nguwe. Ii bali zyuulu zili mwaanda amakumi one bafwa buzuba

abumwi, kunyonyooka kwa lufu lwa bahedeni abo bata kamvwa
Zina lya Jesu Kristo, akufwa buzuba abumwi. Alimwi tula
kazya naa tuli ba Presbyteria na Methodisti, na pe. Ino ndi
sampu! Ino mause!

196 Eco ncotu yandikana ncilengaano. Kutali kulanga mpoonya
ansi awa kumamanino aa mpemo yako. Amulange okuya ku
mamanino aa lweendo. Ikuti na Ndi yeeya kujatikizya sunu, ec,
eco, na cimbi, Ndiyo ponena buzuba. Pele Ndi ponena Butamani,
ku cintucimwi kulaale, cintucimwi eco Leza nca kasala, alimwi
Nde elede kuunka kuyo ciswaana buzuba bumwi.

197 Nda tola ciindi cinji loko; maminiti ali kkumi. [Kabeela
katakwecintu aa teepu—Mul.]. . . kuluzyalo lwa Leza a lugwasyo
lwa Leza.

198 Kwakali myaka yobilo eyo Nje ka Mu lomba cintucimwi,
cakuloolola a cakuloolola. Nda ka Mu lomba kwa myaka ili
kkumi ayosanwe, ku cintucimwi, elyo kumalekelo Wa kacipa
kuli ndime. Alimwi Njo konkomona ku mulyango Wakwe,
ikuti na Ndi cinopona mwaka utobela, ikuti na Ta cipe kuli
ndime mwaka oyu, mwabona, ku cintu eci Nce kalomba. Nca
Bulemu Bwakwe, cintucimwi eco Nce konzya ku Mu citila kutala
okuya. Uyo cizumizya buyo eci kuli ndime, mpawo inga Nda
unka kulaale okuya aku Mu winina bantu, kabotu aniini, koba
muyumu aniini munzila. Elyo Nda komba kuti Aka cicite. Oyo
ngo mupailo wangu kuli Nguwe.

199 T.ino bumboni bwangu kuli ndinywe, kuti, na muno
ndikombela a kundi jatilila kumbele Lyakwe, mu mipailo,
mpawo Nda konzya kuno zumanana. Mbobuti Mbwe konzya
kucita cintu comwe, takukwe makani eco cinga cacitika, ikuti
na Nse jisi muntuumwi waku ndisyoma? Uli buyo mbuli Mbwe
bede, na kufumbwa umbi mbwabede. Uli kunji buyo kuli ncico.
Takukwe makani eco nco tunga twacita, ikuti na twa kambauka,
eco nco tunga twaamba; ikuti na taakwe umwi waku cisyoma,
nkokuti taakwe cintu cikonzya kucitwa. Mbo mbubo. Coonse
nca kukakilwa, taakwe cikonzya kucitwa, citakuti twasika
antoomwe alimwi twa syomana. Nda syoma muli ndinywe
anywebo mwasyoma muli ndime. Mpawo, antoomwe, twa syoma
muli Leza, alimwi twa syoma kuti Muuya Wakwe uyo tusololela.

200 Liino, Mukwesu Funk, sa ulaboola? Uli jatilide muvwanda
lino; eyo ni ntamizyo yako. Mukwesu Wood, Ndi yeeyela kuti
nduwe utobela mpawo. [Mukwesu Wood waamba, “Mukwesu
Jackson.”—Mul.] Yaa, alimwi wasala Mukwesu Jackson. Aboobo
Ndi yeeyela kuti Mukwesu Jackson ulaba utobela. I Mwami
alongezye Mukwesu wesu Jackson, oyo uboola kutobela.

200 T Mwami amu longezye. Sena mula—sena mula muyanda
Mwami? Ndi yanda kubona maanza anu. Sena mula muyanda
Mwami? [Mbunga yaamba, “Ameni.”—Mul.] Ncibotu.

202 Mucizi Gertie, boola okuno aniini buyo. Ndi yanda kuti
wiimbe yomwe antomwe a ndime. Bonse bambi balaimba. Ndila
sola. Nda angide jwi mbuli Mbwe konzya kuba, nkaambo Ndi jisi
ntuntumaanzi mbyaabi, elyo Ndi. . . cintucimwi, mutwe wangu,
pele Ndi yanda kuti mundi gwasye kwiimba lwiimbo olu lubotu
lwakale. Mpawo kondipa bulile bwa. . .cintucimwi. Ta ndizi
mbo ibede. Pele, Ta ndizi mbo ibede. Kondipa buyo musyobo
umwi wa kulila, nkaambo Ndi yanda kwiimba lwakuti, Kusweka
Bulowa Mukati, antomwe andinywe nyoonse. Nkambo, aya
Makanimabotu Nge kambauka, Alo asweka bulowa. Sena tamu
cisyomi? Yaa, nyoonse, antoomwe lino.

I mutaanzi kufwida boobu bukanze bwa
Muuya Uusalala,

Wakali Johane Mubapatizi, pele wa kafwa
mbuli muntu;

Mpawo kwa kaboola Mwami Jesu, baka Mu
bambula,

Wa kakambauka kuti Muuya uyo futula bantu
kuzwa ku cibi.

Azumanana kusweka bulowa, iiyi, alo asweka
bulowa,

Aya Makanimabotu aa Muuya Uusalala
asweka bulowa,

I bulowa bwa basikwiiya abo bakafwida
Bwini,

Aya Makanimabotu aa Muuya Uusalala, a
sweka bulowa.

Pele mpawo bakauma Stefano a mabwe, wa
kakambauka kulwana cibi,

Wa kaba nyemya loko, baka kosola mutwe
wakwe mukati;

Pele wa kafwa mu Muuya, nkabela wa
kalekezya muuya,

Elyo wakainka kuyo sangana bamwi, nkamu
eyo iipa buumi.

Azumanana kusweka bulowa, iiyi, alo asweka
bulowa,

Aya Makanimabotu aa Muuya Uusalala
asweka bulowa,

I bulowa bwa basikwiiya abo bakafwida
Bwini,

Aya Makanimabotu aa Muuya Uusalala. . .

Oh, ngooyo Petro a Paulo, a Johane sibuleza,

Ba kalekezya maumi abo  kutegwa
Makanimabotu aya akonzye kumweka;

Ba kasanganya bulowa bwabo, mbuli
basinsimi bakale

Kutegwa Ijwi lya Leza ilya bwini inga
lyaambwa cakusyomeka.

Azumanana kusweka bulowa, iiyi, alo asweka
bulowa,

Aya Makanimabotu aa Muuya Uusalala
asweka bulowa,

I bulowa bwa basikwiiya abo bakafwida
Bwini,

Aya Makanimabotu aa Muuya Uusalala ala
zumanana kusweka bulowa.

Amuswiilile kuli eyi lino:

Kuli myuuya ili kunsi lya cipaililo, ilila kuti,
“Ciindi cilamfu buti?”

Ku Mwami kusubula abo bakacita bubi;

Pele kuyooba bambi abo bayo pa bulowa bwa
buumi bwabo

Nkambo aya Makanimabotu aa Muuya
Uusalala a  kukunka kwa  ngawo
kusubilapyu.

Atwi imikile lino.

Alo asweka bulowa, iiyi, alo asweka bulowa,

Aya Makanimabotu aa Muuya Uusalala, a
sweka bulowa,

I bulowa bwa basikwiiya abo bakafwida
Bwini,

Aya Makanimabotu aa Muuya Uusalala
asweka bulowa.

203 Sa tamu kkomene kuti muli bamwi babo? Ino musyobo nzi
wa Makanimabotu? I Makanimabotu ngaonya aka pegwa kuli
mbabo, zitondezyo nzyoonya, zigambyo nzyoonya kazitobela,
nguonya Musumpululu wa Mulilo, nguonya Mwami Jesu,
kuponesegwa nkukonya kwa balwazi, nguzu nzyoonya zya
Muuya, zintuzyonse kazyeenda kabotu. I kupenzegwa nkukonya
kula boola.

Aya Makanimabotu aa Muuya Uusalala
asweka bulowa.

Toonse antoomwe lino.
Alo asweka. . .

204 Kovuuluka a kusukana maanza a muntuumwi, a kwaamba,
“Alumbwe Mwami!”

.. .kusweka bulowa,

205 Aleluya! Sa toli Mukwesu. . .?...Alumbwe Mwami!...?...
Ameni.

.. .alo asweka bulowa,

Oh, bulowa bwa basikwiiya abo bakafwida
Bwini,

Aya Makanimabotu aa Muuya Uusalala
asweka bulowa.

Oh, obo Mbwe yanda Jesu,
Oh, obo Mbwe yanda Jesu,
Oh, obo Mbwe yanda Jesu,
Nkaambo Wa kasaanguna kundi yanda.

Atu yiimbisye lino. Amu tambike maanza anu.

Oh, obo Mbwe yanda Jesu,
Oh, obo Mbwe yanda Jesu,
Oh, obo Mbwe yanda Jesu,
Nkaambo Wa kasaanguna kundi yanda.

206 Taata wesu Wakujulu, twa Ku lumba sunumasiku nkambo
ka Mwami Jesu Kristo, nkambo ka Nguzu Zyakwe, ku luyando
Lwakwe. A kuziba, kuti, mu buzuba obu, bupati bulemekwa
mbo tuponamo, cindi basinsi bakale nibaka bubwene kale
buzuba obu akupa milao kujatikzya mbubo, kwaamba obo kuti
“bantu bayooba basikainya, basikulisumpula, basikuyanda
misaalo kwiinda basikuyanda Leza; kaba jisi ciwa cabukombi,
pele bayo zikaka Nguzu zya mbubo.” Cindi na kati, “Kuyooba
basikusabula mu mazuba aakumamanino, alimwi bayo
fubaazya, a kusabula.” Lino tu pona muli ncico, Taata.

207 “Ku buzuba obo, nkalaki ziya kuzuza zuza mu migwagwa
mipati. Zino kuzuza mbuli lulabo. Zino boneka mbuli mizenge.”
Zyoonse ezi zisinsime zipati, kazizulila!

208 Cindi Jesu nakati mayuwe aamu lwizi ayo mwaya kumpela
lyalwizi koonse akoonse aa nkomwe zya lwizi, elyo cindi
zitondezyo a zigambyo zipati zya kulibonya mu majulu atala,
mbuli ndeke zyeenzegwa abamuzwakule, a zintu, nkaambo
ka zitondezyo ezi, ziyo citya inyika kuyoowa a kuzungaana,
ciyo leta mizuzumo yanyika mu masena ansininsini, a ziyanza
zyoonse zya zintu, a kunyongana akulibilika kwa ciindi, a
mafwabi akati ka masi. Lino Wa kati mu buzuba obo, kuti
Israyeli uyo sonsa.

209 Aleluya! Eyo nyenyeezi ya ziimbi zili cisambomwe iya
Davida ilapepepla atala lya Jerusalemu, sunumasiku, kwa ciindi
citaanzi mu myaka ili myaanda ya makumi obilo ayosanwe. Masi
ali mukumwaika. I musamu wa bukuyu kaubikka delema lyawo!

210 Masamu oonse ambi ali mukubikka delema lyawo. I bantu
babi bali mukubikka delema lyabo. Buna Roma buli mukubikka
delema lyawo. Kkomunizimu ili mukubikka delema lyayo.

211 A Mbungano Yako ili mukubikka delema lya Njiyo. Ciindi
cabutololo cilaboola. Oh, Simalela mupati wa Buumi, kobuka
akuponya mu mababa Aako, Mwami. Alimwi kopa balanda
Bako inguzu zyoonse a zitondezyo, ku kutandabika janza lya

Mwana Wako Uusalala Jesu, licite maleele a kucita zitondezyo,
a kukambauka Makanimabotu ku mamanino aa inyika. Ko cipa,
Mwami.

212 Longezya mbungano eyi niini. Longezya mweembeli wayo,
Mwami, mukwesu wesu siluyando. Longezya bonse babelekela
antoomwe andiswe okuno. Boonse baita ku Zina Lyako, konse
ku inyika mbiizulwa. Kogwasya, oyu mwaka uboola, Mwami,
tugwasye kuba kabotu loko ku mulimo Wako. Ko tantamuna
malwazi akati kesu. A kutunanika kubelesya Muuya Uusalala.
Kogwisya munyono, kogwisya nzwango, kogwisya bbivwe,
kogwisya zintuzyonse zitali zyabunaleza, kuzwa kuli ndiswe.
Elyo acaambwe kuli ndiswe, kuti tuli bana Bako, “Ii munzi oyo
uukkede aa cilundu, oyo utakonzyi kusiswa.” Ko cipa, Taata.

213 Kotu longezya, akutu jatila zyesu zyakainda. Mpawo akube
kuti twaambe, mbuli Paulo kuti, “Kuluba zintu ezyo zyakainda,
tu bindaanina ku mbaakani ya lwiito lwaatala muli Kristo.”

214 Mwami Leza, kondi tuma kufumbwa Nko yanda. Ndili
libambilide kuunka, kucita kulailila Kwako kufumbwa ciindi.

215 Kotu jatila, Nda amba, alubo. Alimwi salazya mbungano eyi
ku lulemeko a bulemu bwa Zina Lyako, a bantu mu busena.
Nkambo twa cilomba mu Zina lya Jesu. Ameni.

216 Tnga mwa kkala lino. I Mwami amu longezye.

Oh, ee, kuyooba muswaangano mu
mulengalenga,

Mu bubotu, bubotu aakale;

Njo ku swaana, ku kuswaana Kuya

Mu Muunzi oyo kwiindilila mulengalenga;

Kwiimba kuli boobo kutana mvidwe ku matwi
aabantu,

Uya kuba wabulemu, Nda lungulula!

Nkambo Mwana wa Leza Mwini, yooba Umwi
usololela

Ku muswaangano oyo mu mulengalenga.

Oh, kuyooba muswaangano mu mulengalenga,

Mu bubotu, bubotu aakale;

Kuyo kuswaana, ku kuswaana Kuya

Mu Muunzi kwiindilila mulengalenga;

Kwiimba kuli boobo nkomuya kumvwa,
kutana mvwidwe ku matwi aabantu,

Uya kuba wabulemu, Nda lungulula!

Nkambo Mwana wa Leza Mwin, yooba Umwi
usololela

Ku muswaangano oyo mu mulengalenga.

Mwa kamvwa zya Musa muniini mu matete,

Mwa kamvwa Davida uutayoowi a nkwilipo;

Mwa kamvwa kaano kakaambwa ka Josefa
simaloto,

Alimwi aka Daniele a balavu nko mwiimba

kanji.

Oh, kuli bamwi banji, banji bambi mu
Bbaibbele,

Lino Ndi sukamina kuba swaana boonse, Nda
lungulula!

Aakale Mwami uyo tulekela kuba swaana
Ku muswaangano oyo mu mulengalenga.

Kuyooba muswaangano mu mulengalenga,

Mu bubotu, bubotu aakale;

Tuyo muswaana, ku mujuzya Kuya

Mu Muunzi oyo kwiindilila mulengalenga;

Kwiimba kuli boobo muyo kumvwa, kutana
mvwidwe ku matwi aabantu

Uya kuba wabulemu, Nda lungulula!

Cindi Mwana wa Leza Mwini anooli Umwi
usololela

Ku muswaangano oyo mu mulengalenga.

217 Sena mula ciyanda? Ma! Kuli Omwe Ngwe yanda
kuswaanana, kwiinda boonse, oyo ngu Jesu. Sa tamuciti?
Ku kubamba buyo kulimvwa kusekelela loko, kusalazigwa loko,
kunjoloma loko. Sena tamu limvwi buyo boobo? Mbuli kuti wa
akumbwa konse! Ko Mu yanda buyo!

.. .muswaangano mu mulengalenga,

Mu bubotu, bubotu aakale;

Njo kuswaana, aku kujuzya Kuya,

Mu muunzi oyo kwiindilila. . .

...kuya kumvwa, kutaninga mvugwa ku
matwi aabantu,

Ci yooba cabulemu, Nda lungulula!

Elyo Mwana Wini wa Leza uyooba Umwi
usololela

Ku muswaangano oyo mu mulengalenga.

Sena mula iyanda? Oh, ma!

Mwa kakumvwa kwa musa muniini mu matete,

Alimwi mwa kamvwa kwa Davida uutayoowi
a nkwilipo yakwe;

Mwa kamvwa kaano kakaambwa ka Josefa
simaloto,

A kwa Daniele a balavu nko mwiimba kanji.

Oh, kuli bamwi banji, banji bambi mu
Bbaibbele,

Lino Ndi sukamina kuyooba swaana boonse,
Nda lungulula!

Aakale Mwami uyo tulekela kubaswaana

Ku muswaangano oyo mu mulengalenga.

Elyo, oh, ee, kuyooba muswaangano mu
mulengalenga,

.. .bubotu, bubotu aakale;

.. .njo kuswaana, aku kujuzya Kuya

Mu Muunzi oyo kwiindilila mulengalenga;

Kwiimba kuli boobo kutana mvwidwe aa
matwi aabantu,

Ciyooba cabulemu, Nda lungulula!

Elyo Mwana Wini wa Leza uyooba Umwi
usololela

Ku muswaangano oyo mu mulengalenga.

218 Ma! Ndi yanda buyo kuya kujanika Kuya. Sa tamuciti?

Mbangaye baamba kuti, “Ku luzyalo lwa Leza Ndi yanda kuya

kujanika Kuya.” Ku luzyalo Lwako, Mwami! Alumbwe Mwami.
Ncibotu, Mukwesu Neville.

Mwaka mupya mubotu, kuli ndinywe nyoonse. Leza amu
longezye! @\

